
დამოუკიდებელი აუდიტორის დასკვნა  

შეზღუდული პასუხისმგებლობის საზოგადოება შპს „მაივეი ეარლაინს კო ლტდ-ი“ დამფუძნებლებსა და ხელმძღვანელობას. 

დასკვნა ფინანსური ანგარიშგების აუდიტზე 

პირობითი მოსაზრება 

ჩვენ ჩავატარეთ აუდიტი შპს  „მაივეი ეარლაინს კო ლტდ-ის (შემდგომში „კომპანია“) ფინანსური ანგარიშგებისა, რომელიც 
შედგება 2024 წლის 31 დეკემბრისთვის მომზადებული ფინანსური მდგომარეობის ანგარიშგებისგან, აღნიშნული თარიღით 
დასრულებული წლის მოგება-ზარალისა და სხვა სრული შემოსავლის ანგარიშგებისგან, კაპიტალის ცვლილებების 
ანგარიშგებისა და ფულადი ნაკადების ანგარიშგებისგან, ასევე ფინანსურ ანგარიშგებაზე დართული შენიშვნებისგან, მათ 
შორის, ყველა მნიშვნელოვანი სააღრიცხვო პოლიტიკის მოკლე მიმოხილვისგან. 

ჩვენი აზრით, ჩვენი დასკვნის ნაწილში - „პირობითი მოსაზრების საფუძველი“ - აღწერილი საკითხის გავლენით 
განპირობებული შესაძლო შედეგების გარდა, თანდართული ფინანსური ანგარიშგება, ყველა არსებითი ასპექტის 
გათვალისწინებით, სამართლიანად ასახავს კომპანიის ფინანსურ მდგომარეობას 2024 წლის 31 დეკემბრისთვის, აგრეთვე 
მისი საქმიანობის ფინანსურ შედეგებსა და ფულად ნაკადებს მოცემული თარიღით დასრულებული წლისთვის მცირე და 
საშუალო ფინანსური ანგარიშგების საერთაშორისო სტანდარტების („მსს ფასს“) შესაბამისად. 

პირობითი მოსაზრების საფუძველი  

ჩვენ აუდიტორებად დაგვნიშნეს 2025 წლის 25 აპრილს და ამიტომ ვერ დავაკვირდით წლის ბოლოს ჩატარებულ მარაგის 
ინვენტარიზაციას. ვერ დავრწმუნდით 2024 წლის  31 დეკემბრის მდგომარეობით არსებული მარაგისა და ნაღდი ფულის 
რაოდენობის სისწორეში სხვა აუდიტორული პროცედურების ჩატარებითაც. ვინაიდან მარაგისა და ნაღდი ფულის საწყისი და 
საბოლოო ნაშთი მონაწილეობს ფინანსური მდგომარეობის, მოგებისა და სხვა სრული შემოსავლისა და ნაღდი ფულის 
მოძრაობის ანგარიშგებებში, ვერ შევძელით იმის დადგენა, აუცილებელი იქნებოდა თუ არა ფინანსური მდგომარეობის 
ანგარიშგების, მოგებისა და სხვა სრული შემოსავლის ანგარიშგების და ნაღდი ფულის მოძრაობის ანგარიშგების 
კორექტირება. 

აუდიტს წარვმართავდით აუდიტის საერთაშორისო სტანდარტების („ასს“) შესაბამისად. ამ სტანდარტებით განსაზღვრული 
ჩვენი პასუხისმგებლობები დეტალურად აღწერილია ჩვენი დასკვნის ნაწილში - „აუდიტორის პასუხისმგებლობა ფინანსური 
ანგარიშგების აუდიტზე“. 

ჩვენ დამოუკიდებლები ვართ კომპანიისგან ბუღალტერთა ეთიკის საერთაშორისო სტანდარტების საბჭოს („ბესსს“) 
პროფესიონალი ბუღალტრების ეთიკის კოდექსისა და იმ ეთიკური ნორმების შესაბამისად, რომლებიც ეხება ჩვენ მიერ 
ჩატარებულ ფინანსური ანგარიშგების აუდიტს საქართველოში. გარდა ამისა, შევასრულეთ ამ ნორმებითა და ბესსს-ის ეთიკის 
კოდექსით გათვალისწინებული სხვა ეთიკური ვალდებულებებიც. 

გვჯერა, რომ ჩვენ მიერ მოპოვებული აუდიტორული მტკიცებულებები საკმარისი და შესაფერისია ჩვენი პირობითი 
მოსაზრების გამოთქმისთვის აუცილებელი საფუძვლის შესაქმნელად. 

სხვა ინფორმაცია - კომპანიის მმართველობის ანგარიშგება 

სხვა ინფორმაციაზე პასუხისმგებელია ხელმძღვანელობა. სხვა ინფორმაცია მოიცავს კომპანიის მმართველობის 
ანგარიშგებას 2024 წლის 31 დეკემბერს დასრულებული წლისთვის, მაგრამ არ მოიცავს ფინანსურ ანგარიშგებასა და ჩვენ მიერ 
მასზე გაცემულ აუდიტორის დასკვნას. ჩვენი მოსაზრება ფინანსურ ანგარიშგებაზე არ მოიცავს ზემოაღნიშნულ სხვა 
ინფორმაციას. 

ჩვენ მიერ ჩატარებული ფინანსური ანგარიშგების აუდიტთან დაკავშირებით ჩვენი პასუხისმგებლობა იმაში მდგომარეობს, 
რომ გავეცნოთ ზემოაღნიშნულ სხვა ინფორმაციას და განვიხილოთ, სხვა ინფორმაცია არის თუ არა არსებითად შეუსაბამო 
ფინანსურ ანგარიშგებასთან ან მარეგულირებელ ნორმატიულ აქტების მოთხოვნებთან, ან სხვა მხრივ ხომ არ ტოვებს ისეთ 
შთაბეჭდილებას, რომ არსებითად მცდარია აუდიტის პროცესში ჩვენ მიერ მოპოვებული ინფორმაციიდან გამომდინარე.  

თუ ჩვენ შესრულებულ სამუშაოზე დაყრდნობით დავასკვნით, რომ არსებითი უზუსტობაა ზემოაღნიშნულ სხვა ინფორმაციაში, 
გვევალება ამ ფაქტის განცხადება. ამასთან დაკავშირებით არაფერი გვაქვს განსაცხადებელი. 

ხელმძღვანელობისა და მეთვალყურეობაზე პასუხისმგებელ პირთა პასუხისმგებლობა ფინანსურ ანგარიშგებაზე  

ხელმძღვანელობა პასუხისმგებელია თანდართული ფინანსური ანგარიშგების მომზადებასა და სამართლიან წარდგენაზე მსს 
ფასს-ის შესაბამისად, ასევე შიდა კონტროლზე, რომელსაც იგი აუცილებლად მიიჩნევს ისეთი ფინანსური ანგარიშგების 
მოსამზადებლად, რომელიც არ შეიცავს თაღლითობით ან შეცდომით გამოწვეულ არსებით უზუსტობას. 

ფინანსური ანგარიშგების მომზადებისას ხელმძღვანელობას ევალება, შეაფასოს კომპანიის ფუნქციონირებადობის უნარი და 
აუცილებლობის შემთხვევაში, ფინანსური ანგარიშგების შენიშვნებში განმარტოს საკითხები, რომლებიც დაკავშირებულია 
საწარმოს ფუნქციონირებადობასთან და ანგარიშგების საფუძვლად კომპანიის ფუნქციონირებადობის პრინციპის 
გამოყენებასთან, იმ შემთხვევის გარდა, როდესაც ხელმძღვანელობას განზრახული აქვს კომპანიის ლიკვიდაცია ან 
საქმიანობის შეწყვეტა, ან თუ არა აქვს სხვა რეალური არჩევანი, ასე რომ არ მოიქცეს. 

მეთვალყურეობაზე პასუხისმგებელი პირები პასუხისმგებელი არიან კომპანიის ფინანსური ანგარიშგების მომზადებისა და 
წარდგენის პროცესის მეთვალყურეობაზე. 

აუდიტორის პასუხისმგებლობა ფინანსური ანგარიშგების აუდიტზე 

ჩვენი მიზანია, მოვიპოვოთ დასაბუთებული რწმუნება იმის თაობაზე, მოცემული ფინანსური ანგარიშგება შეიცავს თუ არა 
თაღლითობით ან შეცდომით გამოწვეულ არსებით უზუსტობას და შევადგინოთ აუდიტორის დასკვნა, რომელიც მოიცავს ჩვენს 
მოსაზრებას. დასაბუთებული რწმუნება მაღალი დონის რწმუნებაა, მაგრამ არ არის იმის გარანტია, რომ ასს-ის შესაბამისად 
ჩატარებული აუდიტი ყოველთვის გამოავლენს ნებისმიერ არსებით უზუსტობას, რომელიც არსებობს. უზუსტობები შეიძლება 
გამოწვეული იყოს თაღლითობით ან შეცდომით და არსებითად მიიჩნევა იმ შემთხვევაში, თუ, გონივრულ ფარგლებში, 
მოსალოდნელია, რომ ისინი, ცალ-ცალკე ან ერთობლივად, გავლენას მოახდენს იმ მომხმარებლების ეკონომიკურ 
გადაწყვეტილებებზე, რომლებიც დაეყრდნობიან მოცემულ ფინანსურ ანგარიშგებას. 

ასს-ის მიხედვით ჩატარებული აუდიტის პროცესში ჩვენ მივმართავთ პროფესიულ განსჯას და ვინარჩუნებთ პროფესიულ 
სკეპტიციზმს. გარდა ამისა, ჩვენ ასევე: 

• ვადგენთ და ვაფასებთ თაღლითობით ან შეცდომით გამოწვეულ, ფინანსური ანგარიშგების არსებითი უზუსტობის 
რისკებს; ვგეგმავთ და ვატარებთ ამ რისკებზე რეაგირებისთვის გამიზნულ აუდიტორულ პროცედურებს და ვკრებთ 
ისეთ აუდიტორულ მტკიცებულებებს, რომლებიც საკმარისი და შესაფერისი იქნება ჩვენი მოსაზრების 
გამოთქმისთვის აუცილებელი საფუძვლის შესაქმნელად. რისკი იმისა, რომ ვერ გამოვლინდება თაღლითობით 
გამოწვეული არსებითი უზუსტობა უფრო მაღალია, ვიდრე რისკი იმისა, რომ ვერ გამოვლინდება შეცდომით 
გამოწვეული უზუსტობა, რადგან თაღლითობა შეიძლება გულისხმობდეს ფარულ შეთანხმებას, გაყალბებას, 
ოპერაციების განზრახ გამოტოვებას, აუდიტორისთვის წინასწარგანზრახულად არასწორი ინფორმაციის მიწოდებას 
ან შიდა კონტროლის იგნორირებას. 

• შევისწავლით აუდიტისთვის შესაფერის შიდა კონტროლის საშუალებებს, რათა დავგეგმოთ კონკრეტული 
გარემოებების შესაფერისი აუდიტორული პროცედურები და არა იმ მიზნით, რომ მოსაზრება გამოვთქვათ კომპანიის 
შიდა კონტროლის ეფექტიანობაზე. 

• ვაფასებთ ხელმძღვანელობის მიერ გამოყენებული სააღრიცხვო პოლიტიკის მიზანშეწონილობას, 
ხელმძღვანელობის მიერ განსაზღვრული სააღრიცხვო შეფასებების დასაბუთებულობასა და შესაბამისი ახსნა-
განმარტებების მართებულობას. 

• დასკვნა გამოგვაქვს ხელმძღვანელობის მიერ ანგარიშგების საფუძვლად ფუნქციონირებადობის პრინციპის 
გამოყენების მიზანშეწონილობაზე, ხოლო მოპოვებულ აუდიტორულ მტკიცებულებებზე დაყრდნობით ვადგენთ, 
არსებობს თუ არა რაიმე მოვლენებთან ან პირობებთან დაკავშირებული არსებითი განუსაზღვრელობა, რაც 
მნიშვნელოვან ეჭვს გამოიწვევდა კომპანიის ფუნქციონირებადობის უნართან დაკავშირებით. თუ დავასკვნით, რომ 
არსებობს არსებითი განუსაზღვრელობა, გვევალება ჩვენს აუდიტორის დასკვნაში ყურადღების გამახვილება 
ფინანსური ანგარიშგების შესაბამის შენიშვნებზე, ან, თუ ამგვარი განმარტებითი შენიშვნები ადეკვატური არ არის - 
ჩვენი მოსაზრების მოდიფიცირება. ჩვენი დასკვნები ეყრდნობა აუდიტორის დასკვნის თარიღამდე მოპოვებულ 
აუდიტორულ მტკიცებულებებს. თუმცა, ამის შემდგომი მომავალი მოვლენების ან პირობების გავლენით შეიძლება 
კომპანია უკვე აღარ იყოს ფუნქციონირებადი საწარმო. 

• ვაფასებთ ფინანსური ანგარიშგების წარდგენას მთლიანობაში, მის სტრუქტურასა და შინაარსს, მათ შორის, 
განმარტებით შენიშვნებს და ასევე, ფინანსური ანგარიშგება უზრუნველყოფს თუ არა ფინანსური ანგარიშგების 
საფუძვლად აღებული ოპერაციებისა და მოვლენების სამართლიან წარდგენას. 

მეთვალყურეობაზე პასუხისმგებელ პირებს, სხვა საკითხებთან ერთად, ინფორმაციას ვაწვდით აუდიტის დაგეგმილი 
მასშტაბისა და ვადების, ასევე აუდიტის პროცესში წამოჭრილი მნიშვნელოვანი საკითხების, მათ შორის, შიდა კონტროლის 
სისტემაში გამოვლენილი მნიშვნელოვანი ნაკლოვანებების შესახებ, ასეთის არსებობის შემთხვევაში. 



ჩვენი აზრით, აუდიტის პროცესში ჩატარებული სამუშაოების საფუძველზე, კომპანიის 2024 წლის მმართველობის ანგარიშგებაში 

ასახული ინფორმაცია, ყველა არსებითი ასპექტის გათვალისწინებით: 

• თანხვდენილია 2024 წლის 31 დეკემბერს დასრულებული წლის კომპანიის ფინანსურ ანგარიშგებასთან;

• მოიცავს ბუღალტრული აღრიცხვის, ანგარიშგებისა და აუდიტის შესახებ საქართველოს კანონის მიერ მოთხოვნილ 
ინფორმაციას და შესაბამისობაშია სათანადო მარეგულირებელ ნორმატიულ აქტებთან. 

თამარი კაპანაძე, გარიგების პარტნიორი (SARAS-A-115087) 

შპს აუდიტ - თა  (SARAS-F-245931) 

30 სექტემბერი 2025 წელი 

თბილისი, საქართველო 

დასკვნა სხვა საკანონმდებლო და მარეგულირებელ მოთხოვნებზე

Tamriko
Placed Image

შპს „მაივეი ეარლაინს კო ლტდ-ი“ 
ფინანსური მდგომარეობის ანგარიშგება  
2024 წლის 31 დეკემბრის მდგომარეობით 
(ქართულ ლარში) 

4 
4-21 გვერდებზე დართული განმარტებითი შენიშვნები წინამდებარე ფინანსური ანგარიშგებების 
განუყოფელი ნაწილია. 

აქტივები 2024 წლის 31 დეკემბერი 2023 წლის 31 დეკემბერი 
ფული და ფულის ეკვივალენტები  4,493,694 104,634 
მიწოდებიდან წარმოქმნილი მოთხოვნები  537,030 776,147 
გადახდილი ავანსები  5,372,113 1,472,641 
სასაქონლო-მატერიალური ფასეულობები  7,232,250 4,268,116 
სხვა მოკლევადიანი მოთხოვნები  28,339 157,475 
 სულ მიმდინარე აქტივები  17,663,426 6,779,013 
 ძირითადი საშუალებები  109,907,974 85,937,703 
 არამატერიალური აქტივები  660,620 660,620 
 სულ გრძელვადიანი აქტივები  110,568,594 86,598,323 
 სულ აქტივები  128,232,020 93,377,336 
 ვალდებულებები  

  

 სავაჭრო ვალდებულებები  17,531,493 11,161,351 
 მოკლევადიანი სესხები  22,527,862 19,224,038 
 საგადასახადო ვალდებულებები  296,501 304,705 
 გადასახდელი ხელფასები  531,542 258,834 
 სხვა მოკლევადიანი ვალდებულებები  1,291,551 16,146,584 
 მიმდინარე ვალდებულებები  42,178,949 47,095,512 
 გრძელვადიანი სალიზინგო ვალდებულებები  78,499,179 45,660,036 
 გრძელვადიანი ვალდებულებები  78,499,179 45,660,036 
 სულ ვალდებულებები  120,678,128 92,755,548 
 კაპიტალი  

  

 საწესდებო კაპიტალი   90,694,471   90,694,471  
დაუფარავი ზარალი   (83,140,579)  (90,072,683) 
 მთლიანი კაპიტალი   7,553,892   621,788  
მთლიანი ვალდებულებები და კაპიტალი  128,232,020   93,377,336  

 
 
 
გამოშვებულია დასამტკიცებლად 2025 წლის 30 სექტემბერს და ხელმოწერილია ხელმძღვანელობის 
სახელით: 
 
 
 

 
 
 
 

 
 

დირექტორი 

რატი ბაკურაძე 

ფინანსური მენეჯერი 

ლაშა ლალუაშვილი 

შპს „მაივეი ეარლაინს კო ლტდ-ი“ 
სრული შემოსავლის ანგარიშგება 
2024 წლის 31 დეკემბრის დასრულებული წლისთვის 
 (ქართულ ლარში) 

5 
4-21 გვერდებზე დართული განმარტებითი შენიშვნები წინამდებარე ფინანსური ანგარიშგებების 
განუყოფელი ნაწილია. 

    2024  2023 
შემოსავალი რეალიზაციიდან და მომსახურებიდან  64,850,353   16,417,958  
რეალიზებული პროდუქციის თვითღირებულება  (41,823,343)  (13,893,406) 
საერთო მოგება  23,027,010   2,524,552  
ხელფასები და თანამშრომლების სხვა სარგებელი   (4,943,631)  (3,386,640) 
იჯარის ხარჯი   (182,918)  (121,633) 
კომუნიკაციის ხარჯები   (677,288)  (449,641) 
საერთო და ადმინისტრაციული ხარჯი   (208,730)  (104,379) 
მარკეტინგული ხარჯი   (350,445)  (89,769) 
მიწოდების სხვა ხარჯი     -     (562) 
თვითმფრინავების ნაწილებისა და რემონტის ხარჯი  (5,566,758)  (2,895,318) 
ოფისისა და ძ/საშუალებების რემონტის ხარჯი   (33,219)  (4,950) 
დაზღვევის ხარჯი   (10,796)  (890,605) 
კომუნალური ხარჯი   (17,660)  (5,946) 
საკონსულტაციო მომსახურების ხარჯი   (265,424)  (132,233) 
მივლინების ხარჯი   (46,510)  (74,435) 
წარმომადგენლობითი ხარჯი   (2,339)  (4,013) 
სხვა საგადასახადო ხარჯი    -     (45,497) 
სამეურნეო ხარჯი   (23,623)  (44,609) 
სხვა მოგება  1,872   18,750  
შედეგი საოპერაციო საქმიანობიდან  10,699,541   (5,706,928) 
ცვეთისა და ამორტიზაციის ხარჯი   (7,479,340)  (8,766,825) 
სხვა არასაოპერაციო შემოსავალი/ხარჯი   10,646,442   (1,441,194) 
საპროცენტო ხარჯი   (1,230,903)  (1,702,258) 
წმინდა ზარალი/შემოსავალი კურსთაშორის სხვაობიდან  (5,703,636)  1,139,751  
მოგება/ზარალი დაბეგვრამდე  6,932,104   (16,477,454) 
მოგების გადასახადი    -      -   
წმინდა მოგება/ზარალი  6,932,104   (16,477,454) 

4-21 გვერდებზე დართული განმარტებითი შენიშვნები წინამდებარე ფინანსური ანგარიშგებების 
განუყოფელი ნაწილია. 

 მფლობელთა კაპიტალი დაგროვილი ზარალი სულ 
31, დეკემბერი, 2022  90,694,472 (73,595,230) 17,099,242 
 შენატანები კაპიტალში  - - - 
 პერიოდის შემოსავალი  - (16,477,454) (16,477,454) 
 31, დეკემბერი, 2023  90,694,472 (90,072,684) 621,788 
 შენატანები კაპიტალში  -  - 
 პერიოდის შემოსავალი  - 6,932,104 6,932,104 
 31, დეკემბერი, 2024  90,694,472 (83,140,580) 7,553,892 

4-21 გვერდებზე დართული განმარტებითი შენიშვნები წინამდებარე ფინანსური ანგარიშგებების 
განუყოფელი ნაწილია. 

     2024 წელი      2023 წელი  
 წმინდა ფულადი სახსრები საოპერაციო საქმიანობიდან   (2,268,656)  (8,323,804) 
 წმინდა ფულადი სახსრები რეალიზაციიდან   65,309,745   24,199,943  
 მიმწოდებლებზე გადახდილი ფულადი სახსრები   (62,914,322)  (28,898,651) 
 გადახდილი ხელფასები   (3,420,444)  (2,849,023) 
 გადახდილი გადასახადი   (1,199,328)  (745,520) 
 გადახდილი სხვა ხარჯები   (44,307)  (30,554) 
 წმინდა ფულადი სახსრები საინვესტიციო საქმიანობიდან   23,014,723   18,343,785  
 გრძელვადიანი ინვესტიციების შეძენა   (30,002)  (4,342) 
 სესხის გაცემა   (5,000) - 
გრძელვადიანი ინვესტიციების რეალიზაცია   23,049,724   18,348,127  
 წმინდა ფულადი სახსრები ფინანსური საქმიანობიდან   (16,462,904)  (9,835,932) 
კაპიტალის ზრდა     -       -    
სესხის  დაფარვა  (16,462,904)  (9,835,932) 
სავალუტო კურსის ეფექტი   105,897   (149,872) 
 წმინდა ზრდა ფულსა და ფულის ეკვივალენტებში   4,389,060   34,178  
ფული და ფულის ეკვივალენტები წლის დასაწყისში   104,634   70,456  
ფული და ფულის ეკვივალენტები წლის ბოლოს   4,493,694   104,634  

1. კომპანია და მისი საქმიანობა 

შპს მაივეი ეარლაინს კო ლტდ (შემდგომში „კომპანია“) არის საქართველოში დაფუძნებული შეზღუდული 
პასუხისმგებლობის საზოგადოება. საზოგადოების დამფუძნებელია შპს ფლას ავიეიშენ ინვესთმენთ კო., 
ლტდ, ს/ნ 406311842, „კომპანიის“ ოფიციალური იურიდიული მისამართია: საქართველო, თბილისი, ისანი- 
სამგორის რაიონი, ვარკეთილი 3, IV კვ., მიმდ. ნაკვეთი 14/428, 14/429, ვაზისუბნის III მ/რ, IIკვ., კორპ. N11-ის 
მიმდ. 
 
შპს „მაივეი ეარლაინს კო ლტდ“-ის საქმიანობის ძირითად სფეროებს წარმოადგენს მგზავრებისა და ტვირთის 
საჰაერო გადაზიდვები, ძირითადად საერთაშორისო ავიარეისების განხორციელების გზით 
 

2. მომზადების საფუძვლები 
წინამდებარე ფინანსური ანგარიშგება მომზადებულია 2024 წლის 31 დეკემბერს დასრულებული წლისთვის, 
ბუღალტრული აღრიცხვის საერთაშორისო საბჭოს (ბასსს) მიერ გამოცემულ, მცირე და საშუალო 
საწარმოებისათვის ფინანსური ანგარიშგების საერთაშორისო სტანდარტების (შემდგომში „მსს ფასს“) 
მიხედვით. 

მნიშვნელოვანი სააღრიცხვო პოლიტიკის ძირითადი პრინციპები აღწერილია მე-3 შენიშვნაში ქვემოთ, 
რომელიც გამოყენებულია წინამდებარე ფინანსური ანგარიშგების მომზადებისას. 

მნიშვნელოვანი სააღრიცხვო შეფასებების შესახებ განმარტებები მოცემულია მე-4 შენიშვნაში. 

თანხები მოცემულია საქართველოს ეროვნულ ვალუტა - ლარში და მრგვალდება უახლოეს მთელ რიცხვამდე. 
ხელმძღვანელობა მიიჩნევს, რომ ეს ვალუტა ყველაზე მისაღებია ფინანსური ანგარიშგების 
მომხმარებლებისათვის და კარგად ასახავს კომპანიის მოვლენებისა და ოპერაციების ეკონომიკურ შინაარსს. 
ანგარიშგება მომზადებულია ისტორიული ღირებულების საფუძველზე თუ სხვა რამ არაა აღნიშნული. 

2.1 ფუნქციონირებადი საწარმოს დაშვება  

კომპანიის ფინანსური ანგარიშგება მომზადებულია ფუნქციონირებადი საწარმოს პრინციპის საფუძველზე. 
ხელმძღვანელობას სჯერა რომ კომპანია აქვს საკმარისი რესურსები, გააგრძელოს საქმიანობა 
კონსოლიდირებული ფინანსური ანგარიშგების თარიღიდან მინიმუმ 12 თვიანი პერიოდის განმავლობაში. 
ასევე ხელმძღვანელობას მიაჩნია, რომ არ არსებობს რაიმე არსებითი განუსაზღვრელობა, რომელმაც 
შესაძლოა ეჭვქვეშ დააყენოს კომპანიის უნარი გააგრძელოს საქმიანობას, როგორც ფუნქციონირებადმა 
საწარმომ უახლოეს მომავალში. 
 

3. სააღრიცხვო პოლიტიკის ძირითადი პრინციპები 

ქვემოთ აღწერილი სააღრიცხვო პოლიტიკის ძირითადი პრინციპები, რომელიც გამოყენებულია წინამდებარე 
ფინანსური ანგარიშგების მომზადებისას, თანმიმდევრულად ვრცელდება ყველა წარდგენილ პერიოდზე, თუ 
სხვაგვარად არ არის აღნიშნული. 

ფუნქციონალური და წარდგენის ვალუტა 

კომპანიის ფუნქციონალურ და წარდგენის ვალუტას წარმოადგენს საქართველოს ეროვნული ვალუტა - ქართული 
ლარი (GEL). 

ოპერაციები უცხოურ ვალუტაში 

ოპერაციები უცხოურ ვალუტაში თავდაპირველად ჩაიწერება ფუნქციონალურ ვალუტაში ოპერაციის დღისთვის 
საქართველოს ეროვნული ბანკის მიერ განსაზღვრული კურსით. ანგარიშის პერიოდისთვის უცხოურ ვალუტაში 
არსებული ფულადი აქტივები გადადის ფუნქციონალურ ვალუტაში საქართველოს ეროვნული ბანკის მიერ 
დადგენილი წლის ბოლოს არსებული კურსით. ანგარიშსწორებისას წარმოქმნილი ყველა საკურსო სხვაობა 
აისახება მოგება-ზარალის ანგარიშგებაში. 

უცხოური ვალუტის მონეტარული ნაშთების კონვერტაციისთვის 2024 და 2023 წლების 31 დეკემბერს 
გამოყენებულია შემდეგი გაცვლითი კურსები: 

 31 დეკემბერი 2024 31 დეკემბერი 2023 
1 აშშ დოლარი/ ლარი 2.6827 2.7020 
1 ევრო/ლარი 2.9080 2.8844 

3. სააღრიცხვო პოლიტიკის ძირითადი პრინციპები (გაგრძელება) 

ახალი სტანდარტების, ინტერპრეტაციებისა და შესწორებების მიღება: 

ბასს 1-ში და ფასს -ის პრაქტიკულ დებულება 2-ში შეტანილი ცვლილებები: სააღრიცხვო პოლიტიკის განმარტება 
(გამოცემულია 2021 წლის 12 თებერვალს და ძალაშია 2023 წლის 1 იანვარს ან მის შემდეგ დაწყებულ წლიურ 
პერიოდებზე). ბასს 1-ში შეტანილია ცვლილებები, რათა კომპანიებს მოეთხოვოთ განმარტონ თავიანთი 
არსებითი სააღრიცხვო პოლიტიკის შესახებ ინფორმაცია და არა მათი მნიშვნელოვანი სააღრიცხვო პოლიტიკა. 
შესწორებით გათვალისწინებული იქნა არსებითი სააღრიცხვო პოლიტიკის შესახებ ინფორმაციის 
განსაზღვრება. შესწორებით ასევე განმარტეს, რომ სააღრიცხვო პოლიტიკის ინფორმაცია, სავარაუდოდ, 
არსებითი იქნება, თუ მის გარეშე, ფინანსური ანგარიშგების მომხმარებლებს არ შეეძლებათ გაეცნონ ფინანსურ 
ანგარიშგებაში მოცემულ სხვა არსებით ინფორმაციას. შესწორებამ წარმოადგინა სააღრიცხვო პოლიტიკის 
შესახებ ინფორმაციის საილუსტრაციო მაგალითები, რომლებიც, სავარაუდოდ, არსებითად ჩაითვლება 
საწარმოს ფინანსური ანგარიშგებისათვის. გარდა ამისა, ბასს 1-ში შესწორებით დაზუსტდა, რომ არაარსებითი 
სააღრიცხვო პოლიტიკის შესახებ ინფორმაციის გამჟღავნება საჭირო არ არის. ამასთან, თუ იგი გამჟღავნდა, ეს 
არ უნდა ფარავდეს არსებით ინფორმაციას სააღრიცხვო პოლიტიკის შესახებ. ამ შესწორების მხარდასაჭერად, 
ფასს - ის პრაქტიკული დებულება 2, „არსებითობის განსჯის განხორციელება“ ასევე შეიცვალა, რათა 
უზრუნველყოფილი ყოფილიყო სახელმძღვანელო მითითებები,  თუ როგორ უნდა გამოყენებულიყო 
არსებითობის კონცეფცია პოლიტიკის გამჟღავნებისას. კომპანია ამჟამად აფასებს ამ შესწორებების გავლენას 
მის ფინანსურ ანგარიშგებებზე. 

ბასს 8-ში შესწორებები: სააღრიცხვო შეფასებების განმარტება (გამოცემულია 2021 წლის 12 თებერვალს და 
მოქმედებს წლიური პერიოდებისთვის, რომლებიც იწყება 2023 წლის 1 იანვარს ან შემდეგ). ბასს 8- ის 
დამატებითმა შესწორებამ განმარტა, თუ როგორ უნდა განასხვაონ კომპანიებმა სააღრიცხვო პოლიტიკის 
ცვლილებები სააღრიცხვო შეფასებების ცვლილებებისაგან. კომპანია ამჟამად აფასებს ამ ცვლილებების 
გავლენას მის ფინანსურ ანგარიშგებებზე. 

კომპანიას არ გააჩნია მოლოდინი, რომ ბასსკ-ის მიერ გამოშვებული სხვა რომელიმე სტანდარტს, რომელიც 
ჯერ არ არის ძალაში შესული, ექნება არსებითი გავლენა მის ფინანსურ ანგარიშგებაზე. 

ამონაგების აღიარება 

სამეწარმეო საქმიანობის ფარგლებში ამონაგები აღიარდება, როდესაც (ან როგორც კი) პირი შეასრულებს 
შესასრულებელ ვალდებულებას დაპირებული საქონლის ან/და მომსახურების მომხმარებლისთვის გადაცემით 
გზით. საქონელი ან/და მომსახურება გადაცემულად მიიჩნევა იმ შემთხვევაში, როდესაც (ან როგორც კი) 
მომხმარებელი მოიპოვებს მოცემულ აქტივზე კონტროლს. 

შემოსავალი აღიარდება მომავალში მისაღები თანხების სამართლიანი ღირებულებით რაც ასახავს სუბიექტის 
მიერ გაწეული მომსახურების ან/და მიწოდებული საქონლის სანაცვლოდ მოსალოდნელ მისაღებ საზღაურს, 
რომლიდანაც გამორიცხულია, ფასდაკლება, უკან დაბრუნება და დამატებული ღირებულების გადასახადი. 

კომპანია იყენებს ხუთ საფეხურიან მოდელს მომხმარებელთან გაფორმებული ყველა ხელშეკრულების მიმართ: 

• მომხმარებლებთან ხელშეკრულების იდენტიფიცირება; 

• სახელშეკრულებო ვალდებულებების დადგენა; 

• გარიგების ფასის განსაზღვრა; 

• გარიგების ფასის მიკუთვნება შესასრულებელ ვალდებულებასთან; 

• შემოსავლის აღიარება, როდესაც (ან როგორც კი) პირი შესასრულებელ ვალდებულებას შეასრულებს. 

კომპანია შემოსავალს აღიარებს შესასრულებელი ვალდებულების შესრულებისას, ანუ მაშინ, როდესაც 
შესაბამის ვალდებულებასთან დაკავშირებულ საქონელზე “კონტროლი” მომხმარებელს გადაეცემა. 

მომსახურების მიწოდებიდან წარმოქმნილი შემოსავალი აღიარდება დროთა განმავლობაში, ყოველთვიური 
ინვოისის გამოწერის საფუძველზე. 

 



შპს „მაივეი ეარლაინს კო ლტდ-ი“ 
ფინანსურ ანგარიშგებაზე დართული შენიშვნები 
2024 წლის 31 დეკემბრის დასრულებული წლისთვის 
(ქართულ ლარში) 

3.  სააღრიცხვო პოლიტიკის ძირითადი პრინციპები (გაგრძელება) 

კომპანიის შემოსავლის ძირითადი საკონტრაქტო ღირებულება არის ფიქსირებული და შესაბამისად, 
თითოეული კონტრაქტიდან მისაღები შემოსავლის განსაზღვრა ხდება მოცემული ფიქსირებული ფასების 
მიხედვით. 

კომპანიამ გამოიყენა ქვემოთ მოცემული გათავისუფლება: 

• არ განიხილავს დაფინანსების მნიშვნელოვან კომპონენტს, როდესაც აქტივზე მომხმარებლისთვის 
კონტროლის გადაცემის თარიღსა და მიღებული ანაზღაურების თარიღებს შორის სხვაობა არის ერთ 
წელზე ნაკლები; და 

• ხელშეკრულების გაფორმების დამატებითი დანახარჯები ხარჯებში აღიარდება მათი გაწევისას, თუ 
აქტივის ამორტიზაციის პერიოდის ხანგრძლივობა ერთ წელს არ აღემატება. 

ძირითადი საშუალებები 

ძირითადი საშუალებები აღიარდება თვითღირებულებით, შემცირებული დაგროვილი ცვეთისა და 
დაგროვილი გაუფასურების ზარალის თანხებით. თვითღირებულება მოიცავს შესყიდვის ფასს, იმპორტის 
მოსაკრებლებს, არადაბრუნებად შესყიდვის გადასახადებსა და სხვა ხარჯებს რომლების პირდაპირ 
მიკუთვნებაცაა შესაძლებელი.  

ძირითადი საშუალების იმ კომპონენტის ჩანაცვლების დანახარჯები, რომელიც აღიარებულია 
განცალკევებულად, კაპიტალიზდება ჩამოწერილი აქტივის საბალანსო ღირებულების სანაცვლოდ. სხვა 
შემდგომი დანახარჯები კაპიტალიზდება თუ მოსალოდნელია, რომ კომპანია მომავალში მიიღებს 
ეკონომიკურ სარგებელს გაწეული ხარჯების სანაცვლოდ. ყველა სახის სხვა დანახარჯი, რომელიც 
დაკავშირებულია მიმდინარე ტიპის რემონტთან, აღიარდება ხარჯად საანგარიშგებო პერიოდის მოგება-
ზარალში. 

თუ ძირითადი საშუალების უწყვეტი გამოყენების პირობა მოითხოვს პერიოდულ სრულმასშტაბიან 
შემოწმებებს დეფექტების გამოსააშკარავებლად, იმის მიუხედავად, ამ ერთეულის ნაწილები შეიცვლება თუ 
არა, ასეთი სრულმასშტაბიანი შემოწმებების ღირებულება აისახება ძირითადი საშუალების ერთეულის 
საბალანსო ღირებულებაში, როგორც შემცვლელი, თუ აკმაყოფილებს აღიარების კრიტერიუმებს. 
შესაბამისად, წყდება წინა შემოწმების ღირებულების ნარჩენი საბალანსო ღირებულების აღიარება. ამას 
ადგილი აქვს იმის მიუხედავად, წინა შემოწმების ღირებულება აისახა თუ არა ერთეულის შეძენის ან შექმნის  

ოპერაციის ღირებულებაში. თუ აუცილებელია, მომავალი მსგავსი შემოწმების მოსალოდნელი ღირებულების 
ინდიკატორად, გამოიყენება ის თუ რა იყო მიმდინარე შემოწმების კომპონენტის ღირებულება, ერთეულის 
შეძენის ან შექმნის მომენტში. 

ძირითადი საშუალების აღიარება წყდება მისი გასხვისებისას ან მაშინ, როდესაც მისი შემდგომი 
გამოყენებიდან მომავალში ეკონომიკური სარგებლის მიღება აღარ არის მოსალოდნელი. ძირითადი 
საშუალებების გასვლისას, სხვაობა მიღებულ წმინდა ანაზღაურებასა და ძირითადი საშუალების საბალანსო 
ღირებულებას შორის აღიარდება მოგება ზარალში - „ძირითადი საშუალებების გასვლით მიღებული 
მოგება/(ზარალის)“ სახით. 

ცვეთა 

ცვეთა ერიცხება აქტივებს, რათა განაწილდეს მათი ღირებულება სასარგებლო მომსახურების ვადაზე. 
კომპანიის სააღრიცხვო პოლიტიკა ითვალისწინებს წრფივი მეთოდით ცვეთის ხარჯის დარიცხვას 
სასარგებლო მომსახურების ვადაზე. 

ძირითადი საშუალებები აღირიცხება ისტორიულ ღირებულებას, დაგროვილ ცვეთასა და გაუფასურების 
ზარალს შორის სხვაობის თანხით. ცვეთა ერიცხება აღნიშნულ აქტივთა ჯგუფს, მთლიანად მათი სასარგებლო 
მომსახურების ვადის განმავლობაში. კომპანია იყენებს ცვეთის წრფივი დარიცხვის მეთოდს ძირითადი 
საშუალებების ყველა ჯგუფისათვის.  

3.  სააღრიცხვო პოლიტიკის ძირითადი პრინციპები (გაგრძელება) 

ძირითადი საშუალებების ჯგუფების სასარგებლო მომსახურების ვადები და ნარჩენი ღირებულება 
წარმოდგენილია შემდეგნაირად: 

  სასარგებლო მომსახურების ვადა (წლები) 
 შენობა-ნაგებობები 20 
საჰაერო ხომალდები  8 
 მანქანები და მოწყობილობები 5 
 საოფისე აღჭურვილობა და ინვენტარი 5 
 სატრანსპორტო საშუალებები  5 

აქტივის ნარჩენი ღირებულება არის სავარაუდო თანხა, რომელსაც კომპანია მიიღებდა აქტივების 
გასხვისებიდან, გამოკლებული გასხვისების სავარაუდო ხარჯები, თუ აქტივი უკვე ხანდაზმულია და იმყოფება 
მისი საექსპლუატაციო პერიოდის დასრულებისას მოსალოდნელ მდგომარეობაში. აქტივების ნარჩენი 
ღირებულება და საექსპლუატაციო ვადა გადაიხედება და თუ საჭიროა, კორექტირდება თითოეული 
სააღრიცხვო პერიოდის ბოლოს. 

არამატერიალური აქტივები 

ცალკე შეძენილი არამატერიალური აქტივები, მათი პირველადი აღიარებისას, ფასდება თვითღირებულებით. 
პირველადი აღიარების შემდეგ სასრული მომსახურების ვადის მქონე არამატერიალური აქტივი აღირიცხება 
შეძენის ფაქტობრივი ღირებულებას გამოკლებული ნებისმიერი დაგროვილი ამორტიზაცია და დაგროვილი 
გაუფასურების ზარალი. 

არამატერიალური აქტივები ამორტიზირდება მათ სასარგებლო მომსახურების ვადაზე. საამორტიზაციო 
პერიოდი და ამორტიზაციის მეთოდი, არამატერიალური აქტივისთვის შეზღუდული სასარგებლო 
მომსახურების ვადით გადაიხედება სულ მცირე თითოეული სააღრიცხვო პერიოდის ბოლოს. მოსალოდნელი 
სასარგებლო გამოყენების ვადის ან აქტივიდან მიღებული სამომავლო ეკონომიკური სარგებლის 
მოსალოდნელი ათვისების ცვლილება აღირიცხება ამორტიზაციის პერიოდის ან მეთოდის შესაბამისად 
შეცვლით და განიხილება, როგორც სააღრიცხვო შეფასებებში მომხდარი ცვლილება. სასრული ვადის მქონე 
არამატერიალური აქტივების ამორტიზაციის ხარჯის აღიარდება მოგებაში-ზარალში არამატერიალური 
აქტივების ფუნქციების შესაბამის ხარჯის კატეგორიაში.  

არამატერიალური აქტივების აღიარების შეწყვეტის შედეგად მიღებული მოგება ან ზარალი ფასდება, 
როგორც გასხვისების შედეგად მიღებულ წმინდა შემოსავალსა და აქტივის საბალანსო ღირებულებას შორის 
სხვაობა და მისი აღიარება ხდება მოგებაში ან ზარალში, როდესაც აქტივის აღიარება წყდება. 

მატერიალური და არამატერიალური აქტივების გაუფასურება 

ანგარიშგების ყოველი პერიოდის ბოლოს კომპანია გადახედავს მატერიალური და არამატერიალური 
აქტივების საბალანსო ღირებულებებს, რომ განსაზღვროს, არსებობს თუ არა ამ აქტივების გაუფასურების 
ნიშნები. ასეთი ნიშნების არსებობის შემთხვევაში, ფასდება ამ აქტივის ანაზღაურებადი ღირებულება 
იმისათვის, რომ განისაზღვროს გაუფასურების ზარალის (ასეთის არსებობის შემთხვევაში) მასშტაბი. 

თუ შეუძლებელია ცალკეული აქტივის ანაზღაურებადი ღირებულების განსაზღვრა, კომპანია აფასებს იმ 
ფულადი სახსრების წარმომქმნელი ერთეულის ანაზღაურებად ღირებულებას, რომელსაც ეს აქტივი 
მიეკუთვნება. თუ არსებობს განაწილების გონივრული და თანმიმდევრული საფუძველი, კორპორაციული 
აქტივები ასევე ნაწილდება ფულადი სახსრების წარმომქმნელ ცალკეულ ერთეულებზეც, ან სხვა შემთხვევაში, 
ისინი ნაწილდება ფულადი სახსრების წარმომქმნელი ერთეულების უმცირეს ჯგუფზე, რომლისთვისაც 
შეიძლება განისაზღვროს განაწილების გონივრული და თანმიმდევრული საფუძველი. 

განუსაზღვრელი სასარგებლო გამოყენების ვადის მქონე არამატერიალური აქტივები, ან ის არამატერიალური 
აქტივები, რომლებიც გამოყენებისთვის ჯერ არ არის ხელმისაწვდომი, გაუფასურების გამოსავლენად 
მოწმდება მინიმუმ წელიწადში ერთხელ, და აგრეთვე მაშინ, როდესაც აქტივის გაუფასურების ნიშნები 
არსებობს. 

ანაზღაურებადი ღირებულება არის გაყიდვის დანახარჯებით შემცირებულ რეალურ ღირებულებასა და 
გამოყენების ღირებულებას შორის უდიდესი. გამოყენების ღირებულების შესაფასებლად სავარაუდო 
მომავალი ფულადი ნაკადების დღევანდელ ღირებულებამდე დისკონტირება ხდება დასაბეგრი 
დისკონტირების განაკვეთის გამოყენებით, რომელიც ასახავს ფულის დროითი ღირებულების არსებულ  

3.  სააღრიცხვო პოლიტიკის ძირითადი პრინციპები (გაგრძელება) 

საბაზრო შეფასებებს და აქტივისთვის დამახასიათებელ რისკებს, რომლისთვისაც არ დაკორექტირებულა 
სამომავლოდ პროგნოზირებული ფულადი ნაკადები. 

თუ აქტივის (ან ფულადი სახსრების წარმომქმნელი ერთეულის) ანაზღაურებადი ღირებულება შეფასებულია, 
როგორც მის საბალანსო ღირებულებაზე ნაკლები, მაშინ აქტივის (ან ფულადი სახსრების წარმომქმნელი 
ერთეულის) საბალანსო ღირებულება მცირდება მის ანაზღაურებად ღირებულებამდე. გაუფასურების 
ზარალის აღიარება ხდება დაუყოვნებლივ მოგებაში ან ზარალში. 

თუ გაუფასურების ზარალი შემდგომში შებრუნდება, აქტივის (ან ფულადი სახსრების წარმომქმნელი 
ერთეულის) საბალანსო ღირებულება გაიზრდება და შეადგენს მისი ანაზღაურებადი ღირებულების 
გადასინჯულ ოდენობას, მაგრამ ისე, რომ გაზრდილი საბალანსო ღირებულება არ აღემატებოდეს იმ 
საბალანსო ღირებულებას, რომელიც განისაზღვრებოდა, წინა წლებში აქტივზე (ან ფულადი სახსრების 
წარმომქმნელ ერთეულზე) გაუფასურების ზარალი რომ არ ყოფილიყო აღიარებული. გაუფასურების ზარალის 
შებრუნების აღიარება ხდება დაუყოვნებლივ მოგებაში ან ზარალში. 

იჯარა 

ხელშეკრულების დაწყებისას საწარმო აფასებს, ხელშეკრულება საიჯაროა თუ შეიცავს იჯარას. 
ხელშეკრულება არის საიჯარო, ან შეიცავს იჯარას, თუ ხელშეკრულების მეშვეობით ხდება 
იდენტიფიცირებული აქტივის კონტროლის უფლების გადაცემა გარკვეული პერიოდის განმავლობაში, 
ანაზღაურების მიღების სანაცვლოდ. 

თითოეული საიჯარო შეთანხმება მეიჯარისათვის კლასიფიცირდება საოპერაციო ან ფინანსურ იჯარად. 
იჯარა კლასიფიცირდება ფინანსურ იჯარად, თუ იგი გულისხმობს საიჯარო აქტივის საკუთრებასთან 
დაკავშირებული პრაქტიკულად ყველა რისკისა და სარგებლის გადაცემას. იჯარა კლასიფიცირდება 
საოპერაციო იჯარად, თუ იგი არ გულისხმობს საიჯარო აქტივის საკუთრებასთან დაკავშირებული 
პრაქტიკულად ყველა რისკისა და სარგებლის გადაცემას.  

იჯარის ვადის დაწყების თარიღისთვის, მოიჯარემ თვითღირებულებით უნდა აღიაროს აქტივის გამოყენების 
უფლება და საიჯარო ვალდებულება შეფასებული იმ საიჯარო გადახდების დღევანდელი ღირებულების 
მიხედვით, რომლებიც ამ თარიღისთვის განხორციელებული არ არის. საიჯარო გადახდების დისკონტირება 
უნდა განხორციელდეს იჯარაში ნაგულისხმევი საპროცენტო განაკვეთით. თუ ამ განაკვეთის ადვილად 
განსაზღვრა შეუძლებელია, მოიჯარემ უნდა გამოიყენოს მოიჯარის ზღვრული სასესხო განაკვეთი. 

იჯარის ვადა არის იჯარის არაგაუქმებადი პერიოდი, რომლის განმავლობაშიც მოიჯარეს აქვს საიჯარო 
აქტივის გამოყენების უფლება, იჯარის გაგრძელების ან ვადამდე შეწყვეტის არჩევანის უფლების პერიოდების 
გათვალისწინებით თუ საკმარისად სარწმუნოა, რომ მოიჯარე გააგრძელებს ან ვადაზე ადრე არ შეწყვეტს 
იჯარას. 

კომპანიის მიერ მიღებული იჯარა კლასიფიცირებულია საოპერაციო იჯარად. საოპერაციო იჯარიდან 
შემოსავლის აღიარება ხდება შესაბამისი იჯარის ვადაზე დარიცხვის წრფივი მეთოდით (ან რომელიმე სხვა 
სისტემატური საფუძვლით იმ შემთხვევაში თუ სხვა სისტემატური საფუძველი უფრო ადეკვატურად ასახავს 
საიჯარო აქტივის გამოყენებით მიღებული სარგებლის შემცირების მოდელს/სქემას). 

კომპანია, როგორც მოიჯარე იყენებს მოკლე ვადიან იჯარასთან მიმართებით არსებულ აქტივის გამოყენების 
უფლების და საიჯარო ვალდებულების აღიარებისგან გათავისუფლების უფლებას და იჯარასთან 
დაკავშირებულ საიჯარო გადახდებს აღიარებს ხარჯის სახით, წრფივი მეთოდით (ან რომელიმე სხვა 
სისტემატური საფუძვლით, იმ შემთხვევაში თუ ეს საფუძველი უფრო ადეკვატურად ასახავს მოიჯარის მიერ 
სარგებლის მიღების სტრუქტურას/მოდელს) იჯარის ვადის განმავლობაში. 

ფინანსური ინსტრუმენტები 

ფინანსური აქტივები 

ფინანსური  აქტივები  შეიძლება  წარმოდგენილი იქნას  სამ  კატეგორიად  - „ამორტიზებული ღირებულებით 
შეფასებული ფინანსური აქტივი“, „რეალური ღირებულებით შეფასებული ფინანსური აქტივი, ცვლილებების 
მოგებაში ან ზარალში ასახვით“ და „რეალური ღირებულებით შეფასებული, ცვლილებების სხვა სრულ 
შემოსავალში ასახვით“. კომპანიის ხელმძღვანელობის შეფასებით, კომპანიის ყველა ფინანსური აქტივი 
წარმოდგენილია კლასიფიკაციით - „ამორტიზებული ღირებულებით შეფასებული ფინანსური აქტივი“. 

3.  სააღრიცხვო პოლიტიკის ძირითადი პრინციპები (გაგრძელება) 

ამორტიზებული ღირებულებით შეფასებული ფინანსური აქტივი ძირითადად წარმოიქმნება 
მომხმარებლებისთვის საქონლისა და მომსახურების მიწოდებიდან (მაგ. სავაჭრო მოთხოვნები), ასევე 
მოიცავს სხვა სახის ფინანსურ აქტივებს, რომლის ფლობის მიზანია სახელშეკრულებო ფულადი ნაკადების 
მიღება და ეს ფულადი ნაკადები წარმოადგენს მხოლოდ ძირს და მასზე დარიცხულ პროცენტს.  

ფინანსური აქტივის (ან, სადაც მისაღებია, ფინანსური აქტივის ნაწილის ან ანალოგიური ფინანსური 
აქტივების ჯგუფის ნაწილის) აღიარების შეწყვეტა (ანუ კომპანიის ფინანსური მდგომარეობის  
ანგარიშგებიდან ამოღება) ხდება შემდეგ შემთხვევებში: 

 ამოიწურა აქტივიდან ფულადი ნაკადების მიღების უფლებების მოქმედების ვადა; ან 

 კომპანიამ დათმო აქტივიდან ფულადი ნაკადების მიღების უფლება, ან დაიტოვა ამგვარი 
უფლება, მაგრამ აიღო მესამე პირებისათვის მიღებული თანხების სრულად და დაგვიანების 
გარეშე გადახდის სახელშეკრულებო ვალდებულება; ან (ა) კომპანიამ გადასცა აქტივთან 
დაკავშირებული ყველა რისკი და სარგებელი; (ბ) კომპანიამ არც გადასცა და არც დაიტოვა 
აქტივებთან დაკავშირებული არსებითად ყველა რისკი და სარგებელი, მაგრამ გადასცა აქტივზე 
კონტროლი. 

ფინანსური აქტივების გაუფასურება 

კომპანია აღიარებს რეზერვს მოსალოდნელ საკრედიტო დანაკარგებზე (მსდ) ყველა საკრედიტო 
ინსტრუმენტზე, რომელიც არ აღირიცხება სამართლიანი ღირებულებით მოგება-ზარალის ანგარიშგების 
გავლით. მოსალოდნელი საკრედიტო დანაკარგები გამოიანგარიშება სხვაობით სახელშეკრულებო ფულად 
ნაკადებსა და სრულ ფულად ნაკადებს შორის, რასაც კომპანია ელოდება რომ მიიღებს, დადისკონტირებულს 
საწყისი ეფექტური საპროცენტო განაკვეთით. მოსალოდნელი ფულადი ნაკადები ასევე მოიცავს ფულად 
შემოდინებებს გირაოში არსებული აქტივების რეალიზაციიდან ან სხვა საკრედიტო გაუმჯობესებებს, რაც 
წარმოადგენს სახელშეკრულებო პირობების განუყოფელ ნაწილს.  

 მოსალოდნელი საკრედიტო დანაკარგები აღიარდება ორ ეტაპად. საკრედიტო რისკებისთვის, 
რომელიც თავდაპირველი აღიარების შემდეგ მნიშვნელოვნად არ გაზრდილა საკრედიტო რისკი, 
მოსალოდნელი საკრედიტო დანაკარგი აღიარდება მომდევნო 12 თვის განმავლობაში 
მოსალოდნელი მოვლენებისთვის,  

 რამაც შეიძლება გამოიწვიოს საკრედიტო ხელშეკრულების შეწყვეტა. იმ საკრედიტო რისკზე, 
რომელიც თავდაპირველი აღიარების შემდეგ მნიშვნელოვნად გაიზარდა, სავალდებულოა 
დანაკარგის რეზერვის აღიარება, მოსალოდნელ საკრედიტო დანაკარგზე, რომელიც 
მოსალოდნელია რისკის დარჩენილ სასიცოცხლო ვადაზე, გაუქმების ვადის მიუხედავად 
(მოსალოდნელი საკრედიტო დანაკარგის მთლიანი სასიცოცხლო ვადა) სავაჭრო 
მოთხოვნებისთვის და სახელშეკრულებო აქტივებისთვის კომპანია იყენებს გამარტივებულ 
მიდგომას მოსალოდნელი საკრედიტო დანაკარგების გამოსათვლელად.  

 შესაბამისად კომპანია არ ადევნებს თვალს საკრედიტო რისკის ცვლილებას, არამედ აღიარებს 
დანაკარგის რეზერვს მსდ-ს სასიცოცხლო ვადის მიხედვით ყოველი საანგარიშგებო 
თარიღისთვის. კომპანიას შემუშავებული აქვს რეზერვის მატრიცა, რომელიც დაფუძნებულია მის 
ისტორიულ საკრედიტო დანაკარგის გამოცდილებაზე, მორგებული მის დებიტორებზე და 
ეკონომიკურ გარემოს სამომავლო ფაქტორებზე.  

სავაჭრო და სხვა მოთხოვნები 

სავაჭრო და სხვა მოთხოვნები თავდაპირველად აღიარდება სამართლიან ღირებულებას დამატებული 
ტრანზაქციის დანახარჯები და შემდეგ აღირიცხება ამორტიზებული ღირებულებით, ეფექტური საპროცენტო 

3.  სააღრიცხვო პოლიტიკის ძირითადი პრინციპები (გაგრძელება) 

განაკვეთის მეთოდით, რომელსაც აკლდება გაუფასურების რეზერვი. ყველა გაყიდვა წარმოებს ჩვეულებრივი 
საკრედიტო პირობების საფუძველზე და მოთხოვნებს არ ერიცხება პროცენტი. საანგარიშგებო პერიოდის 
ბოლოს გადაიხედება სავაჭრო და სხვა მოთხოვნების საბალანსო ღირებულება რათა დადგინდეს არსებობს 
თუ არა რაიმე გარემოება რაც ეჭვქვეშ აყენებს მათ დაფარვას. აღმოჩენის შემთხვევაში, გაუფასურების 
დანახარჯები აღიარდება მოგება- ზარალში. 

ფინანსური ვალდებულებები 

მიზნიდან გამომდინარე კომპანია მის ფინანსურ ვალდებულებებს აკლასიფიცირებს შემდეგი 
კატეგორიებიდან ერთ-ერთით: რეალური ღირებულებით, მოგებაში ან ზარალში ასახვით და სხვა ფინანსურ 
ვალდებულებებად. კომპანიას ყველა ფინანსური ვალდებულება დაკლასიფიცირებული აქვს „სხვა ფინანსური 
ვალდებულებების“ კატეგორიაში. სხვა ფინანსური ვალდებულებები მოიცავს მიღებულ სესხებს და სავაჭრო 
და სხვა ვალდებულებებს. 

სხვა ფინანსური ვალდებულებები საწყისი აღიარებისას შეფასებულია რეალურ ღირებულებას დამატებული 
გარიგების ის დანახარჯები, რომლებიც უშუალოდ დაკავშირებულია ფინანსური ვალდებულებების 
გამოშვებასთან. მსგავსი პროცენტის მატარებელი ვალდებულებები შემდგომში აღრიცხულია ამორტიზებული 
ღირებულებით ეფექტური საპროცენტო განაკვეთის მეთოდის გამოყენებით, რომელიც უზრუნველყოფს 
მუდმივი განაკვეთით ფინანსური ვალდებულების საბალანსო ღირებულებაზე საპროცენტო ხარჯის 
დარიცხვას. ნებისმიერი ფინანსური ვალდებულებისთვის საპროცენტო ხარჯი მოიცავს საწყისი გარიგების 
ხარჯებს და ნებისმიერ დამატებით გადასახდელს ვალდებულების გამოსყიდვისთვის. 

საწარმომ ფინანსური ვალდებულება (ან ფინანსური ვალდებულების ნაწილი) ფინანსური მდგომარეობის 
ანგარიშგებიდან მხოლოდ იმ შემთხვევაში უნდა ამოიღოს, როდესაც ის შესრულდება - ე.ი. როდესაც 
ხელშეკრულებით განსაზღვრული ვალდებულება დაიფარება, გაუქმდება ან ვადა გაუვა. 

სავაჭრო ვალდებულებები 

სავაჭრო ვალდებულებები არის ჩვეულებრივი ბიზნესსაქმიანობისას მომწოდებლისაგან მიღებული 
საქონლის ან მომსახურების სანაცვლოდ გადასახდელი თანხები. ფინანსური ვალდებულებები 
კლასიფიცირდება მიმდინარე ვალდებულებად თუ მისი დაფარვა მოსალოდნელია ერთ წელიწადში ან 
ნაკლებში, წინააღმდეგ შემთხვევაში კლასიფიცირდება, როგორც გრძელვადიანი ვალდებულება. ბოლო 
დროს, სავაჭრო ვალდებულებების ყველა ჯგუფი მოსალოდნელია რომ დაიფაროს საანგარიშგებო 
პერიოდიდან ერთ წელზე ნაკლებ დროში და კლასიფიცირებულია როგორც მოკლევადიანი ვალდებულება. 

ფინანსური ვალდებულება თავდაპირველად აღიარდება სამართლიან ღირებულებას დამატებული 
ტრანზაქციის დანახარჯები (შეიცავს ტრანზაქციის დანახარჯებს). სავაჭრო ვალდებულებები ეფუძნება 
ჩვეულებრივ საკრედიტო პირობებს და არ ერიცხებათ პროცენტი, ვალდებულებები, რომელსაც პროცენტი 
ერიცხება, ფასდება ამორტიზირებული ღირებულებით ეფექტური საპროცენტო განაკვეთის გამოყენებით.  

ფინანსური აქტივებისა და ვალდებულებების ურთიერთჩათვლა 

კომპანია ფინანსურ აქტივებსა და ვალდებულებებს ურთიერთჩათვლას ახორციელებს მაშინ, როდესაც 
ურთიერთჩათვლა იურიდიულად არ არის შეზღუდული და კომპანია აპირებს ანგარიშსწორება 
განახორციელოს ნეტო საფუძველზე ან ფინანსური აქტივის მიღებას და ვალდებულების დაფარვას გეგმავს 
ერთგვაროვნად. 

მარაგები 

მარაგები აღიარდება უმცირესი თანხით თვითღირებულებასა და წმინდა სარეალიზაციო ღირებულებას შორის. 
წმინდა სარეალიზაციო ღირებულება არის შესაძლო გასაყიდი ფასს გამოკლებული გაყიდვის დანახარჯები. 
მარაგების თვითღირებულება ფასდება საშუალო შეწონილი მეთოდით და მოიცავს მარაგების შესყიდვის ფასსა 
და მათ დანიშნულების ადგილზე მიტანისა და გამოყენებად მდგომარეობაში მოყვანის დანახარჯებს. 

ყოველ საანგარიშო თარიღზე, მარაგები ფასდება გაუფასურებაზე. თუ მარაგები გაუფასურდა, საბალანსო 
ღირებულება მცირდება მის გასაყიდ ფასამდე, გამოკლებული სარეალიზაციო ხარჯები და გაუფასურების 
ზარალი დაუყოვნებლივ აღიარდება მოგება-ზარალში. 

3.  სააღრიცხვო პოლიტიკის ძირითადი პრინციპები (გაგრძელება) 

ხარჯების აღიარება 

ხარჯები არის საწარმოს ეკონომიკური სარგებლის შემცირება საანგარიშგებო პერიოდის განმავლობაში, 
აქტივების გასვლის ან ვალდებულებების ზრდის საფუძველზე, რაც გამოიხატება საწარმოს საკუთარი 
კაპიტალის შემცირებით, რომელიც არაა დაკავშირებული მესაკუთრეთათვის კაპიტალის განაწილებასთან.  

ხარჯები დაუყოვნებლივ აღიარდება მოგება-ზარალში თუ გაწეული ხარჯი არ იწვევს სამომავლო სარგებლის 
მოტანას ან სამომავლო ეკონომიკური სარგებელი ვერ აკმაყოფილებს აქტივად აღიარების კრიტერიუმებს. 

ხელფასი, ბონუსები და არაფულადი სარგებელი იმ საანგარიშგებო პერიოდის ხარჯად აღიარდება, რომლის 
განმავლობაშიც კომპანია იღებს მომსახურებას დასაქმებულისაგან. 

საინვესტიციო ქონება 

საინვესტიციო ქონებით ხდება საიჯარო შემოსავლის მიღება და / ან ქონების ფასის ზრდით მოგების მიღება. 
საინვესტიციო ქონება თავდაპირველი აღიარებისას აღირიცხება თვითღირებულებით, რაც მოიცავს 
შესყიდვის ფასს და შეძენასთან დაკავშირებულ ნებისმიერ პირდაპირ ხარჯს. თავდაპირველი აღიარების 
შემდეგ, საინვესტიციო ქონების აღრიცხვა ხდება თვითღირებულებიდან დაგროვილი ცვეთის და 
გაუფასურების ზარალის გამოკლებით. ცვეთის გამოთვლა წარმოებს იმგვარად, რომ განხორციელდეს 
აქტივის თვითღირებულებასა და ნარჩენ ღირებულებას შორის სხვაობის ჩამოწერა, მისი სასარგებლო 
მომსახურების ვადის (20 წლის) განმავლობაში. მიწა არ იცვითება. თითოეული საანგარიშო პერიოდის ბოლოს 
ხდება სასარგებლო მომსახურების ვადის, ნარჩენი ღირებულების და ცვეთის მეთოდების გადახედვა და 
ნებისმიერი ცვლილება აღირიცხება პერსპექტიულად. საინვესტიციო ქონების აღიარება წყდება მისი 
გაყიდვის შემთხვევაში ან როდესაც აღარ არის მოსალოდნელი მომავალში ეკონომიკური სარგებლის მიღება 
აქტივიდან. საინვესტიციო ქონების გაყიდვის შედეგად წარმოშობილი ნებისმიერი მოგება ან ზარალი 
განისაზღვრება, როგორც სხვაობა გაყიდვებიდან მიღებულ შემოსავლებსა და აქტივის ნარჩენ საბალანსო 
ღირებულებას შორის და აღიარდება მოგება-ზარალში. 

წინასწარ გადახდები 

წინასწარ გადახდები აღირიცხება გადახდის ფაქტობრივი ღირებულებით, გამოკლებული გაუფასურება. 
საავანსო გადახდები კლასიფიცირდება, როგორც გრძელვადიანი, როდესაც მოსალოდნელია, რომ საავანსო 
გადახდებთან დაკავშირებული საქონელი ან მომსახურება მიღებული იქნება ერთი წლის შემდეგ, ან როდესაც 
წინასწარი გადახდები უკავშირდება აქტივს, რომელიც თავად იქნება პირველადი აღიარებისას 
კლასიფიცირებული როგორც გრძელვადიანი. აქტივების შესაძენი წინასწარი გადახდები გადადის აქტივის 
საბალანსო ღირებულებაში, როდესაც კომპანია მოიპოვებს აქტივზე კონტროლს ან მოსალოდნელია, რომ 
აქტივთან დაკავშირებული სამომავლო ეკონომიკური სარგებელი  შევა კომპანიაში. სხვა საავანსო გადახდები 
ჩამოიწერება მოგება-ზარალში, როდესაც მიღებულია საავანსო გადახდებთან დაკავშირებული საქონელი ან 
მომსახურება.  

თუ არის ნიშნები იმისა, რომ საავანსო გადახდებთან დაკავშირებული აქტივი, საქონელი და მომსახურება არ 
იქნება მიღებული, საავანსო გადახდების საბალანსო ღირებულება ჩამოიწერება და შესაბამისი გაუფასურების 
ზარალი აღიარდება წლის მოგება-ზარალში. 

დაქირავებულ პირთა გასამრჯელოები 

ხელფასები, ანაზღაურებები, ანაზღაურებადი წლიური შვებულებები და ბიულეტენები, ბონუსები და 
არაფულადი სარგებელი აღირიცხება წლის განმავლობაში, როდესაც დაკავშირებული სერვისები გაწეულია 
კომპანიის თანამშრომლების მიერ.   

ფული და ფულის ეკვივალენტები 

ფული და ფულის ეკვივალენტები შედგება ნაღდი ფულისაგან, დეპოზიტებისაგან და სხვა მოკლევადიანი 
მაღალ ლიკვიდური ინვესტიციებისაგან, რომელთა დაფარვაც მოსალოდნელია სამ თვეზე ნაკლებ ვადაში. 
ფული და ფულის ეკვივალენტები აღიარდება საბალანსო ღირებულებით ეფექტური საპროცენტო განაკვეთის 
გამოყენებით. 

3.  სააღრიცხვო პოლიტიკის ძირითადი პრინციპები (გაგრძელება) 

საწესდებო კაპიტალი  

კომპანიის საწესდებო კაპიტალი განისაზღვრება კომპანიის წესდებით. კომპანიის წესდების ცვლილება 
შესაძლებელია მხოლოდ დამფუძნებლების გადაწყვეტილების საფუძველზე. ავტორიზებული კაპიტალი 
აღიარდება როგორც საწესდებო კაპიტალი იმ მოცულობით, რა მოცულობითაც კაპიტალი შევსებულია 
დამფუძნებლების მიერ. საწესდებო კაპიტალი აღიარდება დამფუძნებლების შენატანების რეალური 
ღირებულებით. 

მოგების გადასახადი 

მოგების გადასახადი წარმოდგენილია საქართველოს მოქმედი კანონმდებლობის შესაბამისად. 

მოგების გადასახადი არის აგროსილი თანხის 15% (ანუ წმინდა დივიდენდი უნდა აიგროსოს დასაკავებელი 
თანხით (დარიცხული დივიდენდის 5%-ით), საჭიროების შემთხვევაში, და შემდეგ გაიყოს 0.85-ზე) ფიზიკურ 
პირებზე ან არარეზიდენტ საწარმოებზე განაწილების დროს. 2017 წლის 1 იანვრიდან მიღებული მოგების 
დივიდენდის სახით გაცემა რეზიდენტ საწარმოებზე არის გათავისუფლებული გადასახადისაგან. 2008 წლის 1 
იანვრიდან 2017 წლის 1 იანვრის ჩათვლით მიღებული მოგების დივიდენდის სახით განაწილებაზე 
გამოანგარიშებული გადასახდელი მოგების გადასახადი მცირდება ამავე პერიოდების მიხედვით 
დეკლარირებული და გადახდილი მოგების გადასახადის თანხებით (ჩასათვლელი თანხებით), რომელიც არ 
უნდა აჭარბებდეს გასანაწილებელ დივიდენდზე მოქმედი კანონმდებლობით დარიცხულ მოგების გადასახადს.  

ჩასათვლელი თანხა გამოიანგარიშება გასანაწილებელი დივიდენდის გამრავლებით 2008 წლის 1 იანვრიდან 
2017 წლის 1 იანვრამდე პერიოდების მიხედვით დარიცხული და გადახდილი მოგების გადასახადზე, რომელიც 
იყოფა 2008 წლის 1 იანვრიდან 2017 წლის 1 იანვრამდე დაგროვილი წმინდა მოგებისა და ამავე     პერიოდის 
წმინდა მოგების ხარჯზე დივიდენდების სანაცვლოდ საწარმოს პარტნიორებზე გაცემულ აქციების/(წილის) 
ღირებულებას შორის სხვაობაზე.  

დივიდენდების განაწილებიდან მიღებული მოგებიდან გადასახადი აღირიცხება, როგორც მოგებიდან 
გადასახადის ხარჯი დივიდენდის გამოცხადების პერიოდში, მიუხედავად ფაქტობრივი გადახდის თარიღისა ან 
პერიოდისა, რომელზედაც დივიდენდი იხდება. მოგებიდან გადასახადის პირობითი ვალდებულება, რომელიც 
წარმოიშობა დივიდენდების გადახდისას, არ აღიარდება ფინანსური მდგომარეობის ანგარიშში. დივიდენდების 
განაწილების გარდა, გადასახადი უნდა გადახდილი იქნას ხარჯებზე და სხვა გადასახადებზე, რომლებიც 
წარმოშობილია არა-ეკონომიკურ საქმიანობებთან დაკავშირებით, აქტივების ან მომსახურებების თავისუფალ 
მიწოდებაზე და წარმომადგენლობით ხარჯებზე, რომლებიც აჭარბებს საქართველოს საგადასახადო კოდექსით 
დადგენილ მაქსიმალურ ოდენობას. 

შეღავათიანი საგადასახადო რეჟიმის მქონე იურისდიქციებში დარეგისტრირებული სუბიექტებისთვის 
გადახდილი ყველა ავანსი და სხვა ზოგიერთი ტრანზაქციები ასეთ სუბიექტებთან, აგრეთვე ფიზიკურ პირებზე 
და არარეზიდენტ იურიდიულ პირებზე გაცემული სესხები, ექვემდებარება დაუყოვნებელ დაბეგვრას. ასეთი 
გადასახადები სხვა გადასახადებთან ერთად, გამოკლებული საგადასახადო შეღავათები, რაც გაცხადებულია 
შეღავათიანი საგადასახადო რეჟიმის მქონე იურისდიქციებში დარეგისტრირებული სუბიექტებისთვის 
გადახდილი ყველა ავანსის სანაცვლოდ მიღებულ აქტივებზე ან მომსახურებაზე ან ფიზიკურ და არარეზიდენტ 
იურიდიულ პირებზე გაცემული სესხების ამოღებაზე, აღირიცხება სხვა გადასახადებში მოგების გადასახადის 
ნაცვლად, არასაოპერაციო ხარჯების ფარგლებში.  

დამატებული ღირებულების გადასახადი 

გადასახდელი დამატებული ღირებულების გადასახადი წარმოიქმნება საქონლისა და მომსახურების 
კლიენტისათვის გადაცემისას, რომლის გადახდის ვალდებულება კომპანიას წარმოექმნება არა უგვიანეს 
ოპერაციის განხორციელების თვის მომდევნო თვის თხუთმეტი რიცხვისა. გადასახდელი დღგ მცირდება 
ჩასათვლელი (გადასახადის გადამხდელის უფლება შეიმციროს გადასახადები) დღგ-ს თანხებით ჩათვლის 
დოკუმენტის არსებობის პირობებში. საგადასახადო ორგანოები ნებას რთავენ კომპანიებს განეტონ დღგ-ს 
გადასახდელი და ჩასათვლელი თანხები. გაყიდვასთან ან შესყიდვასთან დაკავშირებული დღგ აღიარებულია 
და გამჟღავნებულია ფინანსური მდგომარეობის ანგარიშგებაში წმინდა თანხებით. როდესაც მოსალოდნელია 
დებიტორული დავალიანების გაუფასურება, გაუფასურების ხარჯი აღირიცხება ბრუტო თანხით, დღგ-ს 
ჩათვლით. 

3.  სააღრიცხვო პოლიტიკის ძირითადი პრინციპები (გაგრძელება) 

საანგარიშგებო პერიოდის შემდეგ მომხდარი მოვლენები 

ფინანსურ ანგარიშგებაზე შეიძლება გავლენა იქონიოს გარკვეულმა მოვლენებმა, რომლებიც ფინანსური 
ანგარიშგების თარიღის შემდეგ ხდება. ფინანსური ანგარიშგების წარდგენის საფუძვლებში, საზოგადოდ, 
განსაზღვრულია ორი ტიპის მოვლენა:  

ა) მაკორექტირებელი მოვლენები, რომლებიც მტკიცებულებებს უზრუნველყოფს ფინანსური ანგარიშგების 
თარიღისათვის (ფინანსური ანგარიშგებით მოცული ბოლო საანგარიშგებო პერიოდის დამთავრების 
თარიღი) არსებულ პირობებზე; და  

ბ) არამაკორექტირებელი მოვლენები, რომლებიც მტკიცებულებებს უზრუნველყოფს იმ პირობებზე, 
რომლებიც წარმოიშვა ფინანსური ანგარიშგების თარიღის (ფინანსური ანგარიშგებით მოცული ბოლო 
საანგარიშგებო პერიოდის დამთავრების თარიღი) შემდგომ პერიოდში. 

4. მნიშვნელოვანი სააღრიცხვო მსჯელობები, დაშვებები და შეფასებები  

კომპანია აკეთებს დაშვებებს და შეფასებებს, რომლებსაც გავლენა აქვთ ფინანსურ ანგარიშგებაში 
აღიარებულ თანხებზე და მომდევნო ფინანსური წლის განმავლობაში აქტივების და ვალდებულებების 
საბალანსო ღირებულებაზე. შეფასებები და მსჯელობები განუწყვეტლივ ხორციელდება და ეყრდნობა 
ხელმძღვანელობის გამოცდილებას, ისევე როგორც სხვა ფაქტორებს, მათ შორის მომავალ სავარაუდო 
მოვლენებს რომელთა ვარაუდიც გონივრულობის ფარგლებში შესაძლებელია შექმნილი გარემოებების 
მიხედვით. ხელმძღვანელობა ასევე წარმოადგენს კონკრეტულ მსჯელობებს გარდა შეფასებებისა, რომლებიც 
გამოყენებულია სააღრიცხვო პოლიტიკის გამოყენებისას. მსჯელობები, რომლებსაც მნიშვნელოვანი გავლენა 
აქვს ფინანსურ ანგარიშგებაში აღიარებულ თანხებზე და შეფასებები, რომლებსაც შეუძლიათ გამოიწვიონ 
აქტივების და ვალდებულებების საბალანსო ღირებულების მნიშვნელოვანი ცვლილება მომდევნო 
ფინანსური წლის განმავლობაში. 

შეფასებები და ძირითადი დაშვებები გადახედვას ექვემდებარება უწყვეტად. სააღრიცხვო შეფასებების 
ცვლილებების ეფექტი აღიარდება იმ პერიოდში, როცა გადახედვა მოხდა თუ ცვლილება მხოლოდ ეხება იმავე 
პერიოდს ან თუ ცვლილება ეხება როგორც იმავე, ისე მომავალ საანგარიშგებო პერიოდს. 

ხელმძღვანელობისგან მნიშვნელოვან შეფასებებსა და დაშვებებს მოითხოვს ძირითადი საშუალებების 
მომსახურების ვადები, ნარჩენი ღირებულება და ფინანსური აქტივების გაუფასურება ასევე მარაგების 
მნიშვნელოვანი დაშვებები. 

ძირითადი საშუალებების სასარგებლო მომსახურების ვადები და ნარჩენი ღირებულება 

როგორც ზემოთ აღინიშნა, კომპანია გადახედავს ძირითადი საშუალებების სასარგებლო მომსახურების 
ვადებს და ნარჩენ ღირებულებებს ანგარიშგების ყოველი წლის ბოლოს. აქტივის სასარგებლო მომსახურების 
ვადის და ნარჩენი ღირებულებების განსაზღვრისას, ხელმძღვანელობა განიხილავს მოსალოდნელ 
გამოყენებას, სავარაუდო ტექნიკურ მოძველებას, ფიზიკურ ცვეთას და გარემოს, რომელშიც ხდება აქტივის 
გამოყენება. ჩამოთვლილი პირობებისა თუ შეფასებების სისტემის ნებისმიერმა ცვლილებამ შეიძლება 
გამოიწვიოს მომავალი ცვეთის ხარჯის ცვლილება. 

ფინანსური აქტივების გაუფასურება 

კომპანია აფასებს ფინანსური აქტივებიდან ფულადი ნაკადების გადაუხდელობის ალბათობას. შემდეგ 
მოცემული ალბათობა მრავლდება მოსალოდნელ დანაკარგებზე, რომელიც გამოწვეულია ხელშეკრულების 
შეუსრულებლობის რისკიდან, რათა განისაზღვროს ფინანსური აქტივების მოსალოდნელი გაუფასურების 
დანაკარგი. მომავალ პერიოდთან დაკავშირებული განუსაზღვრელობებიდან გამომდინარე ფაქტობრივი 
შედეგი შესაძლებელია მნიშვნელოვნად განსხვავდებოდეს იმ შედეგისგან, რომელიც აღრიცხულია ფინანსურ 
ანგარიშგებაში. 

მარაგების მნიშვნელოვანი დაშვებები 

მარაგები მოცემულია ღირებულებასა და წმინდა სარეალიზაციო ფასს შორის უმცირესით და კომპანია ყოველი 
საანგარიშგებო პერიოდის ბოლოს იყენებს მსჯელობას და დაშვებებს მარაგების წმინდა სარეალიზაციო 
ფასის განსასაზღვრად. 

მარაგების ხანდაზმულობის ვადის გამო, კომპანია ყოველი საანგარიშგებო პერიოდის ბოლოს განსაზღვრავს 
მარაგების წმინდა სარეალიზაციო ღირებულებას ვადაგასული და „ნელა მოძრავ“ მარაგებზე და შემდეგ 
ჩამოწერს მარაგების ღირებულებას წმინდა სარეალიზაციო ღირებულებამდე. წმინდა სარეალიზაციო 
ღირებულების განსაზღვრა ძირითადად დამოკიდებულია კონკრეტული დროის პერიოდში მოსალოდნელ 
მომავალ მოთხოვნაზე.  

5. ძირითადი საშუალებები 

 
ისტორიული ღირებულება შენობები საჰაერო ტრანსპორტი ავტო ტრანსპორტი ძალოვანი დანადგარები ოფისის აღჭურვილობა და სხვა სულ 
2022 წლის 31 დეკემბერი - 185,137,175 156,316 365,780 796,495 186,455,766 
შემოსვლა - - - - 4,342 4,342 
გასვლა - (62,788,045) (15,009) - - (62,803,054) 
2023 წლის 31 დეკემბერი - 122,349,130 141,307 365,780 800,837 123,657,054 
შემოსვლა - 2,809,395 4,581 - 25,420 2,839,396 
გასვლა - - - - - - 
2024 წლის 31 დეკემბერი - 125,158,525 145,888 365,780 826,257 126,496,450 

       
2022 წლის 31 დეკემბერი - (51,425,792) (127,093) (245,430) (449,171) (52,247,486) 
ცვეთის ხარჯი - (8,564,439) (5,629) (65,696) (131,062) (8,766,826) 
გასვლა - 23,281,112 13,849 - - 23,294,961 
2023 წლის 31 დეკემბერი - (36,709,119) (118,873) (311,126) (580,233) (37,719,351) 
ცვეთის ხარჯი - (7,383,649) (10,210) (19,469) (66,011) (7,479,339) 
გასვლა - 28,610,214 - - - 28,610,214 
2024 წლის 31 დეკემბერი - (15,482,554) (129,083) (330,595) (646,244) (16,588,476) 

 - - - - - - 
2022 წლის 31 დეკემბერი - 133,711,383 29,223 120,350 347,324 134,208,280 
2023 წლის 31 დეკემბერი - 85,640,011 22,434 54,654 220,604 85,937,703 
2024 წლის 31 დეკემბერი - 109,675,971 16,805 35,185 180,013 109,907,973 

6. არამატერიალური აქტივები 

31 დეკემბერი 2022 წელი წმინდა საბალანსო ღირებულება  660,620  
შესყიდვები   -   
რეალიზებული აქტივი   -   
31 დეკემბერი 2023 წელი აკუმულირებული ცვეთა  
31 დეკემბერი 2023 წელი წმინდა საბალანსო ღირებულება  660,620  
შესყიდვები   -   
რეალიზებული აქტივი   -   
31 დეკემბერი 2024 წელი აკუმულირებული ცვეთა   -   
31 დეკემბერი 2024 წელი წმინდა საბალანსო ღირებულება  660,620  

 

7. სავაჭრო და სხვა მოთხოვნები 

სავაჭრო და სხვა მოთხოვნები 2024 და 2023 წლის 31 დეკემბრის მდგომარეობით წარმოდგენილია 
შემდეგნაირად: 

  2024 წლის 31 დეკემბერი 2023 წლის 31 დეკემბერი 
მიწოდებიდან წარმოქმნილი მოთხოვნები  537,030  776,147 
გადახდილი ავანსები  5,372,113  1,472,641 
სულ სავაჭრო და სხვა მოთხოვნები: 5,909,143 2,248,788 

 

8. მარაგები 

მარაგები 2024 და 2023 წლის 31 დეკემბრის მდგომარეობით წარმოდგენილია შემდეგნაირად: 
 

  2024 წლის 31 დეკემბერი 2023 წლის 31 დეკემბერი 
სათადარიგო ნაწილები  5,149,464  2,174,896 
მზა პროდუქცია  107,544  107,544 
სპეცტანსაცმელი  61,026  61,026 
საწვავ-საცხები მასალები  40,672  51,106 
სხვა მარაგები 1,873,543 1,873,544 
სულ მარაგები  7,232,250  4,268,116 

 

9. ფული და ფულის ეკვივალენტები 

ფული და ფულის ეკვივალენტები 2024 და 2023 წლის 31 დეკემბრის მდგომარეობით წარმოდგენილია 
შემდეგნაირად: 

ფული და ფულის ეკვივალენტები 2024 წლის 31 დეკემბერი 2023 წლის 31 დეკემბერი 
ნაღდი ფული უცხოურ ვალუტაში  397,006    -   
ეროვნული ვალუტა რეზიდენტ ბანკში  116,728  15,457 
უცხოური ვალუტა რეზიდენტ ბანკში  3,979,960  89,177 
სულ ფული და ფულის ეკვივალენტები:  4,493,694   104,634  

ფულის ნაშთი საბანკო ანგარიშებზე კლასიფიცირებულია როგორც უმნიშვნელო რისკის მქონე. ნაშთები 
განთავსებულია ბანკებში, რომელთა რეიტინგი 2024 წლის 31 დეკემბრით იყო: BB- (2023 წლის 31 
დეკემბრით: BB-). 

10. ამონაგები 

ამონაგები 2024 და 2023 წლის 31 დეკემბრით დასრულებული წლისთვის წარმოდგენილია 
შემდეგნაირად: 

ამონაგები 2024 2023 
ჩარტერები  64,713,417  16,416,241 
შემოსავლები რეალიზაციიდან  37,301  1,717 
სხვა შემოსავალი 99,635 - 
სულ ამონაგები: 64,850,353 16,417,958 

 

11. რეალიზაციის თვითღირებულება 

რეალიზაციის თვითღირებულება 2024 და 2023 წლის 31 დეკემბრით დასრულებული წლისთვის 
წარმოდგენილია შემდეგნაირად: 

  2024 2023 
საწვავის ღირებულება  25,954,515  9,362,153 
საკომისიო (საგარანტიოები)  5,745,554  135,850 
თვითმფრინავის ტექმომსახურება (MENTENENS)  3,882,176  2,881,561 
თვითმფრინავის დაზღვევის ხარჯი  3,621,403    -   
ეკიპაჟის შენახვა და ტრენინგი  1,081,121  488,755 
თვითმფრინავის მომსახურება  142,850  254,293 
ხომალდის უსაფრთხოება  33,862  477 
კვება - ბორტზე  16,018  65,667 
ნავიგაცია და აეროპორტის ხარჯები  3,557  56,773 
ნებართვები  7,187  1,558 
სხვა საერთო-საწარმოო ხარჯები  1,335,100  646,319 
სულ თვითღირებულება 41,823,343 13,893,406 

 

12. ფინანსური რისკის მართვა 

კომპანიის რისკის ხელმძღვანელობის ფუნქციები იწარმოება, ფინანსური, საოპერაციო და იურიდიული 
რისკების მიხედვით. ფინანსური რისკი მოიცავს: 

• საკრედიტო რისკს; 
• საბაზრო რისკს (მათ შორის სავალუტო, საპროცენტო და სხვა საფასო რისკებს), 
• ლიკვიდურობასთან დაკავშირებულ რისკს. 

ფინანსური რისკის მართვის პირველადი ამოცანაა ჩამოაყალიბოს მისაღები რისკის ლიმიტები და 
შემდეგ უზრუნველყოს არსებული რისკების ამ ლიმიტების ფარგლებში დარჩენა. 

13. საანგარიშგებო პერიოდის შემდეგ მომხდარი მოვლენები 

ეს ფინანსური ანგარიშგება დამტკიცდა გამოსაშვებად კომპანიის ხელმძღვანელობის მიერ 2025 წლის 30 
სექტემბერს. 

საანგარიშგებო პერიოდის შემდეგ ადგილი არ ჰქონია სხვა მოვლენებს, რომელიც საჭიროებს ფინანსური 
ანგარიშგების შესწორებას ან/და განმარტებით შენიშვნებში ასახვას. 

 



 

 

 
 
 
 
 
 

შეზღუდული პასუხისმგებლობის საზოგადოება 
„შპს მაივეი ეარლაინს კო ლტდ“ 

 
 

მმართველობითი ანგარიშგება 
 

ინდივიდუალური 
 

  



 

 

 
 

ისტორია, მმართველობა და განვითარების გეგმები 
 
 შპს „მაივეი ეარლაინს კო ლტდ” (შემდგომში „ავიაკომპანია“) წარმოადგენს შეზღუდული პასუხისმგებლობის 

საზოგადოებას, რომელიც დაარსდა 2016 წლის 02 ივნისს, სსიპ საჯარო რეესტრის ეროვნული სააგენტოს მიერ, 
რეგისტრაციის ნომერი B18203836, საიდენტიფიკაციო ნომერი 406178835. კომპანიის იურიდიული მისამართია 
საქართველო, ქ.თბილისი,ისანი-სამგორის რაიონი,ვარკეთილი 3,IVკვ.,მიმდ. ნაკვეთი 14/428, 14429, ვაზისუბნის 
IIIმ/ღ, IIკვ., კორპ. N11-ის მიმდ. ავიაკომპანიის საქმიანობის ძირითად სფეროს წარმოადგენს სამგზავრო და სატვირთო 
საჰაერო გადაზიდვები, ძირითადად საერთაშორისო რეგულარული და ჩარტერული ავიარეისების განხორციელების 
გზით. 
ავიაკომპანიის 100%-იანი წილის მფლობელი არის შეზღუდული პასუხისმგებლობის საზოგადოება ფლას ავიეიშენ 

ინვესთმენთ კო., ლტდ., 406311842, დირექტორი - საქართველოს მოქალაქე, ფიზიკური პირი - რატი ბაკურაძე (პ/ნ: 
01024062061). 
შპს „მაივეი ეარლაინს კო ლტდ” არის ქართული ავიაკომპანია, რომელიც ცდილობს მოიპოვოს ბაზრის წილი და 

ხელი შეუწყოს მგზავრთა რაოდენობის ზრდას. ჩვენი მიზანია, გამოვიყენოთ ეკონომიკურად უსაფრთხო 
შესაძლებლობა და განვახორციელოთ ოპერირება ყველა დაგეგმილი მიმართულებით, დაგეგმილი ფრენების ქსელის 
ფარგლებში. ავიაკომპანია გეგმავს საქმიანობის გაფართოებას პუნქტებს შორის არსებული ბაზრის მიღმა, რომელიც 
მოიცავს ტრანზიტული ფრენების შესრულებას ქსელის ფარგლებში. ავიაკომპანია მგზავრებს მოიზიდავს: 
კონკურენტუნარიანი ფასების, მომსახურების ხარისხის, უსაფრთხოებისა და თვითმფრინავების არჩევანის 
საშუალებით, მომსახურების მიმზიდველობას უზრუნველყოფს მოხერხებული გრაფიკით, დაგეგმილი ქსელის 
ფარგლებში.  

  კომპანიის ხელმძღვანელობამ დაარსების პირველივე დღიდან განსაზღვრა მთავარი კურსი - მაღალი ხარისხი, 
ეფექტური მენეჯმენტი და კვალიფიციური კადრები. 

 მაღალი ხარისხის მომსახურების გაწევა შესაძლებელია კვალიფიციური პარტნიორების მეშვეობით. კომპანიის 
პარტნიორები არიან დარგის ლიდერი კომპანიები საერთაშორისო მასშტაბით:  

 BOEING; 
 JEPPESEN GMBH; 
 SAFRAN (Engine maintenence) 
 FLIGHT DATA- Analysis provider  
 და სხვა. 
2024 წლის დასაწყისში MYWAY AIRLINES გახდა პირველი ქართული ავიაკომპანია, რომელმაც დაიწყო ოპერირება 

ქართული ავიაციის ისტორიაში პირველი ფართო ფიუზელაჟიანი სამგზავრო საჰაერო ხომალდ ბოინგ B777-200ER-ით. 
გამომდინარე იქიდან, რომ მსგავსი ტიპის თვითმფრინავს არასდროს განუხორციელებია ოპერირება საქართველოს 
ავიაბაზარზე ქართული რეგისტრაციით, სირთულეს წარმოადგენს კვალიფიციური მუშახელის მოძიება ქართულ 
ბაზარზე. კომპანიის მენეჯმენტმა გადაამზადა 2024 წლის განმავლობაში საფრენოსნო ეკიპაჟის 4 და 
ბორტგამყოლების 30 საქართველოს მოქალაქე. პარალელურად, მოწვეულ იქნენ კვალიფიციური უცხოელი მფრინავ-
ინსტრუქტორები და ბორტგამყოლები, რომელთა გამოცდილებაც დიდ სარგებელს მოუტანს ჩვენს კომპანიას 
უსაფრთხო და მაღალი დონის ოპერირებაში.  
დასაქმებულთა საშუალო რაოდენობა 2024 წლისთვის შეადგენდა 82 ადამიანს, რომელიც კიდევ უფრო გაიზრდება 

2025 და 2026 წლებში. 
ავიაკომპანიას სამიზნეს წარმოადგენს ბაზრის ყველა სეგმენტი, კომპანია ცდილობს შეიქმნას კონკურენტუნარიანი 

პოზიცია მომხმარებლისათვის მარშრუტების ფართო ქსელის შეთავაზებით, რომელიც მოიცავს არა მხოლოდ ერთი 
პუნქტიდან მეორეში მგზავრობას, არამედ ხელს შეუწყობს და წაახალისებს ტრანზიტულ ფრენებს. ავიაკომპანია ასევე 
იზრუნებს დაიმკვიდროს თავი როგორც ჩარტერული ფრენების სანდო მიმწოდებელმა მიმზიდველი ჩარტერული 
ფრენების შეთავაზებით.  ავიაკომპანიის მმართველი გუნდი ასევე იკვლევს განრიგებსა და დანიშნულების ადგილს, 
ტვირთების პოტენციალს და მომხმარებელს შესთავაზებს ექსპრესს ამანათების და კურიერის მომსახურების 
შესაძლებლობებს ქსელის ყველა მარშრუტზე.     

 
              



 

 

კომპანიის საქმიანობას წარმოადგენს:  
 

• სამგზავრო გადაყვანა; 

• სატვირთო გადაზიდვა; 

• ფოსტის გადაზიდვა; 
 

ავიაკომპანიას გააჩნია თვითმფრინავების ფლოტი, ინვენტარი და საქმიანობისთვის საჭირო მანქანა-დანადგარები. 
  
თვითმფრინავი  ტიპი მიღების თარიღი  
1 737-700 ივლისი 2021 

 2 777-200ER ივნისი 2024 

 
ავიაკომპანიის საფრენოსნო შემადგენლობა, მფრინავებისა და ბორტგამყოლების სახით, მაღალი 

პროფესიონალური კვალიფიკაციის შენარჩუნების მიზნით, რეგულარულად გადის მომზადებას ევროპის წამყვან 
საავიაციო სატრენინგო ცენტრებში: “Air Baltic Training Centre”- ვილნიუსი, ლიეტუვა, “Flight Simulator Company” - 
ამსტერდამი, ნიდერლანდები და სხვა. გარდა პრაქტიკული მომზადებისა, საფრენოსნო-ტექნიკური შემადგენლობის 
სრული გუნდი გადის სხვადასხვა სპეციფიკურ მომზადებას, რომელიც რეგულირდება როგორც საქართველოს 
სამოქალაქო ავიაციის სააგენტოს, ასევე საერთაშორისო სამოქალაქო ავიაციის ორგანიზაციის (ICAO) მიერ. 

 

•  კომპანიის მომავალი განვითარების გეგმა 

 
 ავიაკომპანია მომსახურებას უწევს და ხელს უწყობს საქართველოს ეკონომიკურ და სოციალურ განვითარებას. 

ავიაკომპანია : 

1. ქართველ მგზავრებს შესთავაზებს უსაფრთხო და სანდო სამშობლოში დაბრუნების ალტერნატივას; 

2. გააქირავებს ფლოტის ნაწილს სველი ლიზინგის წესით სხვადასხვა პროექტებზე; 

3. გაზრდის დასაქმების შესაძლებლობებს საქართველოს ავიაციის სექტორში; 

4. იქნება მნიშვნელოვანი გადამხდელი საქართველოს ბიუჯეტში; 

5. ხელს შეუწყობს ქვეყნის ეროვნული ეკონომიკის განვითარებასა და გაფართოებას; 

6. ხელს შეუწყობს ახალი კადრების მომზადებას, ასაქმებს და კვლავ დაასაქმებს საქართველოს საავიაციო 
უნივერსიტეტის კურსდამთავრებულებს. 

7. საქმიანობის ფარგლებში ხელს შეუწყობს საქართველოს წინ წაწევას რეგიონსა და მთელ მსოფლიოში; 
 
   კომპანია არის მომავალ გრძელვადიან პერიოდში მისაღებ მოგებაზე ორიენტირებული, ამიტომ ვაპირებთ ფლოტის 
გაზრდას და ახალი მიმართულებების გახსნას. ავიაკომპანიას ჰყავს ასევე გამოცდილი პერსონალი, აქვს ხარისხისა 
და უსაფრთხოების მართვის განყოფილებები, რაც ავიაკომპანიის ხარისხიანად და უსაფრთხოდ მუშაობის 
განხორციელების შესაძლებლობას უზრუნველყოფს. 2025-2026 წლებში საგრძნობლად გაიზრდება ჩვენი კომპანიის 
ბრუნვა, რადგან ორიენტირებული ვართ ფართო ფიუზელაჟიანი საჰაერო ხომალდების ფლოტის ზრდაზე, რაც 
საშუალებას მოგვცემს ამ ბიზნეს სეგმენტში ვიყოთ უკონკურენტო ადგილობრივ ბაზარზე. ჩვენი გვაქვს გეგმა, 
განვავითაროთ ადგილობრივი ავიასაწარმოს სპეციალისტები, დავხარჯოთ თანხები ახალი ავიაინჟინრების, 
მფრინავებისა და ბორტგამყოლების გადამზადებაზე. აღნიშნული ფაქტი გააჩენს ბევრ მაღალანაზღაურებად 
დასაქმებულს, რაც სამომავლოდ დადებითად აისახება ქვეყნის ეკონომიკურ ზრდაზე. 

 

 



 

 

• ფინანსური და არაფინანსური მაჩვენებლები 

 

მაჩვენებელი 2022 2023 2024 

შემოსავალი 60 730 975 16 417 958 64 850 353 

მოგება /ზარალი 25 330 408 -16 477 453 6 932 104 

თანამშრომელთა 
რაოდენობა 

75 68 82 

 
  შპს „მაივეი ეარლაინს კო ლტდ” წარმოადგენს ფუნქციონირებად საწარმოს. ავიაკომპანიამ საქმიანობა დაიწყო 

2016 წელს. ფლოტის გაფართოების, საჭირო დოკუმენტაციის მომზადებისა და მრავალმხრივი სერტიფიცირების 
შემდეგ, 2018 წლის იანვრიდან სსიპ საქართველოს სამოქალაქო ავიაციის სააგენტოს მიერ, მიენიჭა საჰაერო 
ხომალდის ექსპლუატანტის სერტიფიკატი (#092).  

 
პირველ ეტაპზე მიმდინარეობდა ძირითადი საშუალებების, მათ შორის საჰაერო ტრანსპორტის ჩამოყვანა-

რეგისტრაცია, ინფრასტრუქტურის მოწყობა. ამ ეტაპზე, უშუალოდ წარმოების გარდა გაწეული იქნა 
ადმინისტრაციული, სარეკლამო და სხვა ფინანსური ხარჯები. 2018 წელს დაიწყო საჰაერო ფრენები, თუმცა 
ბუნებრივია ვერ მოხერხდა სრული სიმძლავრით დატვირთვა. 2019 წლის შემოსავლებმა მკვეთრად მოიმატა, 2018 
წელთან შედარებით, რამაც განაპირობა ზემოაღნიშნულ პერიოდთან შედარებით ზარალის ოდენობის მკვეთრი 
შემცირება, რაც მანიშნებელია იმისა, რომ სწორი მიმართულებით მივდივართ. რეალურად საავიაციო ბიზნესში 
არანაკლებ პირველი სამი წელი არარენტაბელურია, რაც ბუნებრივია კომპენსირდება შემდეგ პერიოდში. 
 

      საფრთხეები 

• ეკონომიკური მდგომარეობა და პოლიტიკური სტაბილურობა რეგიონში. 

• ზრდადი საერთაშორისო კონკურენცია. 

• ახალი მარეგულირებელი საკითხები. 

• ეროვნული ვალუტის მერყეობა 

• ნავთობის ფასის ზრდა. 

• საავიაციო სფეროს მომსახურე ძირითადი ორგანიზაციების (აეროპორტი, ნავიგაცია) მიერ მომსახურების 
ტარიფების ზრდის ტენდენცია. 

 
საკადრო საკითხები 
 
ჩვენი წარმატების მთავარი ფაქტორი არის ერთიანი და პროფესიონალებით დაკომპლექტებული გუნდი, 

რომელსაც შეუძლია ავიაკომპანიის მიზნების მიღწევა. ჩვენი სერიოზულად ვეკიდებით საუკეთესო 
პროფესიონალების მოძიებას და მოზიდვას, მათი საჭიროებების დაკმაყოფილებას, მათ პროფესიულ 
განვითარებაში ინვესტიციის ჩადებას და მათი ერთგულების წახალისებას.  
ადამიანური კაპიტალის მართვის განყოფილება და მართვის სისტემა, რომელსაც ის განახორციელებს, 

უმნიშვნელოვანეს როლს ასრულებს ჩვენი ყველაზე ძვირფასი რესურსის - ჩვენი თანამშრომლების მართვაში. 
ადამიანური კაპიტალის მართვის განყოფილება შეიმუშავებს ადამიანური რესურსების პოლიტიკასა და 
პროცედურებს, რომლებითაც განისაზღვრება ძირითადი პრინციპები, მიმართულებები, მიდგომები და 
მეთოდები, რომლებსაც გადამწყვეტი მნიშვნელობა აქვს ჩვენი ყველა საქმიანობისთვის ადამიანური 
კაპიტალის მართვის სისტემების შექმნისთვის. ჩვენი ადამიანური რესურსების პოლიტიკისა და პროცედურების 
მაგალითებია: 
 

• კადრების ადმინისტრირება 
• ხელფასები და კომპენსაციები 



 

 

• ქცევის კოდექსი 
• თანამშრომელთა განვითარება და გადამზადება 
• ადამიანური უფლებები 
• საჩივრები 
 
 ჩვენ გაცნობიერებული გვაქვს ადამიანის უფლებების დაცვის მნიშვნელობა და ჩვენი ბიზნეს საქმიანობა 

ყოველთვის ატარებს სოციალურ პასუხისმგებლობას. ადამიანის უფლებების დაცვის პოლიტიკით განსაზღვრულია 
პრიორიტეტები და კონტროლის პროცედურები იმისათვის, რომ ყველას თანაბარი შესაძლებლობები შევუქმნათ და 
არ დავუშვათ დისკრიმინაცია ან შევიწროება ნებისმიერ ნიადაგზე. ადამიანის უფლებების დაცვის პოლიტიკა ეხება 
ყველა თანამშრომელს და მოიცავს სამუშაოზე დასაქმების, პროფესიული განვითარების და კარიერული წინსვლის 
პროცესებთან დაკავშირებულ პროცედურებს. ჩვენ ვზრუნავთ თანამშრომელთა ჩართულობასა და მოტივაციაზე. 

 
სამუშაო ადგილის უსაფრთხოების უზრუნველყოფა და ჯანსაღი სამუშაო პირობების შექმნა კომპანიის 

ადამიანური რესურსების მართვის ერთ-ერთი უმნიშვნელოვანესი პრინციპია. კომპანია განსაკუთრებულ 
ყურადღებას უთმობს პრევენციულ ზომებს, როგორიცაა თანამშრომლების რეგულარული ტრენინგების და 
სამედიცინო შემოწმების ჩატარება, სამუშაო ადგილების სერტიფიცირება და ცხოვრების ჯანსაღი წესის 
წახალისება. მმართველობას სჯერა, რომ იგი მიიღებს ყველა საჭირო ზომას, რათა მხარი დაუჭიროს 
ავიაკომპანიის მიზნების მდგრად განვითარებას. 

 
 
დირექტორი 
 
რატი ბაკურაძე 



 

 

• ხელფასები და კომპენსაციები 

• ქცევის კოდექსი 

• თანამშრომელთა განვითარება და გადამზადება 

• ადამიანური უფლებები 

• საჩივრები 

 

 ჩვენ გაცნობიერებული გვაქვს ადამიანის უფლებების დაცვის მნიშვნელობა და ჩვენი ბიზნეს 

საქმიანობა ყოველთვის ატარებს სოციალურ პასუხისმგებლობას.  ადამიანის უფლებების დაცვის 

პოლიტიკით განსაზღვრულია პრიორიტეტები და კონტროლის პროცედურები იმისათვის, რომ ყველას 

თანაბარი შესაძლებლობები შევუქმნათ და არ დავუშვათ დისკრიმინაცია ან შევიწროება ნებისმიერ 

ნიადაგზე.  ადამიანის უფლებების დაცვის პოლიტიკა ეხება ყველა თანამშრომელს და მოიცავს 

სამუშაოზე დასაქმების, პროფესიული განვითარების და კარიერული წინსვლის პროცესებთან 

დაკავშირებულ პროცედურებს. ჩვენ ვზრუნავთ თანამშრომელთა ჩართულობასა და მოტივაციაზე. 

 

სამუშაო ადგილის უსაფრთხოების უზრუნველყოფა და ჯანსაღი სამუშაო პირობების შექმნა 

კომპანიის ადამიანური რესურსების მართვის ერთ-ერთი უმნიშვნელოვანესი პრინციპია. კომპანია 

განსაკუთრებულ ყურადღებას უთმობს პრევენციულ ზომებს, როგორიცაა თანამშრომლების 

რეგულარული ტრენინგების და სამედიცინო შემოწმების ჩატარება, სამუშაო ადგილების 

სერტიფიცირება და ცხოვრების ჯანსაღი წესის წახალისება. მმართველობას სჯერა, რომ იგი მიიღებს 

ყველა საჭირო ზომას, რათა მხარი დაუჭიროს ავიაკომპანიის მიზნების მდგრად განვითარებას. 

 

 

 

დირექტორი 

 

რატი ბაკურაძე 

